
	2.Улсын Их Хурлын гишүүн Г.Дамдиннямаас Зам, тээврийн хөгжлийн сайд Л.Халтарт хандан тавьсан Улаанбаатар-Дархан чиглэлийн замын их засвар, шинэчлэлт болон шинээр баригдах 2 эгнээ авто замын төслийн хэрэгжилтийн талаарх асуулгын хариуг сонсох 

Монгол Улсын Их Хурлын 2021 оны намрын ээлжит чуулганы
Эдийн засгийн байнгын хорооны 

10 дугаар сарын 20-ны өдөр /Лхагва гараг/-ийн 
хуралдааны товч тэмдэглэл

Эдийн засгийн байнгын хорооны дарга Ж.Ганбаатар ирц, хэлэлцэх асуудлын дарааллыг танилцуулж, хуралдааныг даргалав.
Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 10 цаг 12 минутад Төрийн ордны “Жанжин Д.Сүхбаатар” танхимд эхлэв.

Чөлөөтэй: Т.Аюурсайхан, Д.Бат-Эрдэнэ, Т.Доржханд, М.Оюунчимэг, Б.Энхбаяр;

Эмнэлгийн чөлөөтэй: Э.Бат-Амгалан.

Нэг.Ажлын хэсэг байгуулах тухай /“Төрөөс мөнгөний бодлогын талаар 2022 онд баримтлах үндсэн чиглэл батлах тухай” Улсын Их Хурлын тогтоолын төсөл/

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа, Б.Ууганцэцэг нар байлцав.

Тогтоолын төслийн талаар Эдийн засгийн байнгын хорооны дарга Ж.Ганбаатар танилцуулав. 

Төсөлтэй холбогдуулан Улсын Их Хурлын гишүүдээс асуулт, санал гараагүй болно. 

Ж.Ганбаатар: “Ажлын хэсэг байгуулах тухай” Байнгын хорооны тогтоолын төслийг баталъя гэсэн санал хураалт явуулъя.


Зөвшөөрсөн

  7


Татгалзсан

  3


Бүгд


10


70.0 хувийн саналаар Байнгын хорооны тогтоол батлагдлаа. 

Уг асуудлыг 10 цаг 14 минутад хэлэлцэж дуусав.

Хоёр.Улсын Их Хурлын гишүүн Г.Дамдиннямаас Зам, тээврийн хөгжлийн сайд Л.Халтарт хандан тавьсан Улаанбаатар-Дархан чиглэлийн замын их засвар, шинэчлэлт болон шинээр баригдах 2 эгнээ авто замын төслийн хэрэгжилтийн талаарх асуулгын хариуг сонсох 
Асуулгын хариулттай холбогдуулан Зам, тээврийн хөгжлийн сайд Л.Халтар, Зам, тээврийн хөгжлийн яамны Төрийн нарийн бичгийн дарга С.Батболд, мөн яамны Авто замын бодлогын хэрэгжилтийг зохицуулах газрын даргын албан үүргийг түр орлон гүйцэтгэгч Б.Оюундэлгэр, мөн газрын мэргэжилтэн Б.Ууганбаяр, Л.Баянзул, Байгаль орчин, аялал жуулчлалын яамны Ой, ус, тусгай хамгаалалттай газрын Кадастрын хэлтсийн дарга Н.Батзаяа, мөн яамны Хүрээлэн буй орчин, байгалийн нөөцийн удирдлагын газрын мэргэжилтэн П.Шинэцэцэг, Үндэсний аудитын газрын Чанарын баталгаажуулалтын газрын дарга С.Оюунгэрэл, мөн газрын Гуравдугаар газрын менежер Б.Саруул, Тээврийн цагдаагийн албаны Орон нутгийн замын хяналтын хэлтсийн дарга М.Отгонбаяр, Цаг уур, орчны шинжилгээний газрын Урьдчилан мэдээлэх хэлтсийн дарга Л.Оюунжаргал, Азийн хөгжлийн банкны санхүүжилтээр хэрэгжиж байгаа Улаанбаатар-Дархан чиглэлийн 204.11 км авто замын өргөтгөл, шинэчлэлийн төслийн зохицуулагчийн албан үүргийг түр орлон гүйцэтгэгч Э.Чинтогтох, мөн төслийн ажилтан Д.Мөнхцэцэг, “Ай Си Ти Сайн Консалтинг” ХХК-ийн ерөнхий захирал С.Очирбат нар оролцов. 


Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа, Хяналт шалгалт, үнэлгээний газрын Хяналт шалгалтын хэлтсийн ахлах зөвлөх Ч.Онончимэг, референт Ж.Монголжингоо нар байлцав.


Асуулгын хариуг Зам, тээврийн хөгжлийн сайд Л.Халтар танилцуулав.


Асуулгын хариулттай холбогдуулан Улсын Их Хурлын гишүүн Б.Баттөмөр, Ж.Бат-Эрдэнэ, Г.Дамдинням, Ж.Ганбаатар, Х.Булгантуяа, О.Цогтгэрэл, Х.Ганхуяг, Х.Болорчулуун, С.Чинзориг, Б.Энх-Амгалан нарын тавьсан асуултад Зам, тээврийн хөгжлийн сайд Л.Халтар, Зам, тээврийн хөгжлийн яамны Төрийн нарийн бичгийн дарга С.Батболд, мөн яамны Авто замын бодлогын хэрэгжилтийг зохицуулах газрын даргын албан үүргийг түр орлон гүйцэтгэгч Б.Оюундэлгэр, Цаг уур, орчны шинжилгээний газрын Урьдчилан мэдээлэх хэлтсийн дарга Л.Оюунжаргал, “Ай Си Ти Сайн Консалтинг” ХХК-ийн ерөнхий захирал С.Очирбат нар хариулж, тайлбар хийв.
Асуулга тавьсан Улсын Их Хурлын гишүүн Г.Дамдинням үг хэлэв.

Уг асуудлаар ажлын хэсэг байгуулахаар тогтов.

          Байнгын хорооны хуралдаанаар Улсын Их Хурлын гишүүн Г.Дамдиннямаас Зам, тээврийн хөгжлийн сайд Л.Халтарт хандан тавьсан Улаанбаатар-Дархан чиглэлийн замын их засвар, шинэчлэлт болон шинээр баригдах 2 эгнээ авто замын төслийн хэрэгжилтийн талаарх асуулгын хариуг хэлэлцлээ.
Уг асуудлыг 11 цаг 50 минутад хэлэлцэж дуусав.


Байнгын хорооны хуралдаанаар 2 асуудал хэлэлцэв.

Хуралдаан 1 цаг 38 минут үргэлжилж, 19 гишүүнээс 13 гишүүн хүрэлцэн ирж, 68.4 хувийн ирцтэйгээр 11 цаг 50 минутад өндөрлөв.

Тэмдэглэлтэй танилцсан:

ЭДИЙН ЗАСГИЙН БАЙНГЫН


ХОРООНЫ ДАРГА                                                              Ж.ГАНБААТАР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ


                  Д.УЯНГА
МОНГОЛ УЛСЫН ИХ ХУРЛЫН 2021 ОНЫ НАМРЫН ЭЭЛЖИТ ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 

10 ДУГААР САРЫН 20-НЫ ӨДӨР /ЛХАГВА ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ж.Ганбаатар: Байнгын хорооны гишүүдийн ирц хүрсэн байна. Аюурсайхан гишүүн эмнэлгийн чөлөөтэй байна. Ингэхэд Бат-Амгалан гишүүн мөн адилхан байна. Энхбаяр гишүүн Цэцэд дээр хуралтай байгаа, чөлөөтэй байна. Өнөөдрийн хурал эхэлж байна. Хэлэлцэх асуудлыг танилцуулъя. Чинзориг гишүүн томоотой бай, тэгэх үү? Нэгдүгээрт ажлын хэсэг байгуулах тухай. Төрөөс мөнгөний бодлогын талаар 2022 онд баримтлах үндсэн чиглэлийг батлах тухай Улсын Их Хурлын тогтоолын төслийг хэлэлцэх ажлын хэсгийг байгуулна. Хоёрдугаарт Улсын Их Хурлын гишүүн, Боловсрол, шинжлэх ухаан, спортын байнгын хорооны дарга Дамдиннямаас ирүүлсэн Дархан Улаанбаатар хоорондын авто замын асуудлаар мэдээлэл сонсох тухай асуудлыг асуултын хариуг хэлэлцэнэ. Хэлэлцэх асуудалтай холбоотой саналтай Байнгын хорооны гишүүн байна уу, алга байна. Болохгүй байна. 
Нэг.Төрөөс мөнгөний бодлогын талаар 2022 онд баримтлах үндсэн чиглэл батлах тухай Улсын Их Хурлын тогтоолын төслийг хэлэлцүүлэгт бэлтгэх үүрэг бүхий ажлын хэсгийг Чинзориг гишүүнээр ахлуулъя гэсэн саналтай байна. 
Тэгээд өөр саналтай Байнгын хорооны гишүүн байна уу? Байхгүй бол Чинзориг гишүүнээр ахлуулъя гэсэн саналыг дэмжье гэсэн томьёоллоор санал хураалгая. Санал хураалт, санал дэмжигдлээ. Дараагийн асуудалдаа оръё. 
Хоёр.Дамдинням гишүүний асуултын хариуг Зам, тээврийн хөгжлийн сайд Халтар танилцуулна. 
Халтар сайд хаана байна вэ? Мөнгөний бодлого шүү. Сайд Засгийн газрын хуралдаантай байгаа юм байна. Би ажлын хэсэг танилцуулж байя. Батболд Зам, тээврийн хөгжлийн яамны Төрийн нарийн бичгийн дарга, Оюундэлгэр Зам, тээврийн хөгжлийн яамны Авто замын бодлого хэрэгжүүлэлтийн газрын даргын түр орон гүйцэтгэгч байна. Ууганбаяр Зам, тээврийн хөгжлийн яамны Авто замын бодлого, хэрэгжүүлэлтийг зохицуулах газрын мэргэжилтэн гэсэн байна. Дандаа мэргэжилтнүүд суух юм уу? Тэгээд? Отгонбаяр Тээврийн цагдаагийн албаны Орон нутгийн замын хяналтын цагдаагийн дарга гэсэн байна. Халтар сайд орж ирсэн байна. Батзаяа Байгаль орчин, аялал жуулчлалын яамны Ой, ус, тусгай хамгаалалттай газрын Кадастрын хэлтсийн дарга гэсэн байна. Байна уу? Шинэцэцэг, Оюунгэрэл, Саруул, Отгонбаяр, Оюунжаргал, Чинтогтох, Мөнхцэцэг, Очирбат гэж ийм хүмүүст оролцож байна. Халтар сайд танилцуулга хийе. Ажлын хэсгийн гурван номерын микрофон өгье.
Л.Халтар: Улсын Их Хурлын Эдийн засгийн байнгын хорооны дарга, эрхэм гишүүд та бүхэнд энэ өдрийн мэнд хүргэе. Засгийн газрын хуралтай байсан бас бага ч гэсэн хором хожигдож ирсэн. Уучлал хүсье. Улаанбаатар Дархан чиглэлийн авто замын бүтээн байгуулалтын ажлын явцын талаар та бүхэнд мэдээлэл танилцуулъя. Монгол Улсын Засгийн газрын хоёр мянга арван найман оны есдүгээр сарын тавны өдрийн хоёр зуун наян дөрөв дүгээр тогтоолоор Улаанбаатар Дархан чиглэлийн авто замыг дөрвөн эгнээ болгон өргөтгөж, шинэчлэх шийдвэр гарсан бөгөөд бүтээн байгуулалтын ажлыг хоёр мянга арван есөн оны найман сараас эхлэн үе шаттайгаар хэрэгжүүлж эхэлсэн. Улаанбаатар Дархан чиглэлийн авто замыг дөрвөн эгнээ болгон өргөтгөх бүтээн байгуулалтын хоёр эгнээ авто зам, өмнө нь ашиглагдаж байсан замыг Азийн хөгжлийн банкны бүс нутгийн авто зам хөгжүүлэх засвар арчлалтын төслийн хүрээнд, харин шинээр барих хоёр эгнээ авто замыг Европын сэргээн босголт, хөгжлийн банкны хөрөнгө оруулалтаар тус тус хэрэгжүүлж байна. 
Азийн хөгжлийн банкны санхүүжилтээр хэрэгжиж байгаа Улаанбаатар Дархан чиглэлийн хоёр зуун дөрөв зууны арван нэгэн километр авто замын өргөтгөл шинэчлэлийн ажлын багц засварын явцыг танилцуулъя. Нэгдүгээр багц ажлын явц санхүүжилтийн өртгөөр наян тав зууны дөчин гурван хувь, ажлын хэмжээгээр ерэн таван хувь, багц гурав санхүүжилтийн өртгөөр ерэн хоёр зууны далан хоёр хувь, ажлын хэмжээгээр ерэн долоон хувь, багц тав санхүүжилтийн өртгөөр ерэн тав зууны дөчин тав, ажлын хэмжээгээр ерэн есөн хувь, хоёр, дөрөвдүгээр багцын хувьд өмнөх гүйцэтгэгчийг гүйцэтгэгчтэй байгуулсан гэрээг цуцалж, дахин тендер зарлаж хоёр мянга хорин нэгэн оны долоодугаар сард сонгон шалгаруулалтыг явуулсан. Ингээд хоёрдугаар багц дээр Арж капитал компанитай хоёр мянга хорин нэгэн оны есдүгээр сарын гуравны өдөр гэрээ байгуулж, харин багц дөрөв дээр шалгарсан Чайна гежөүба инженеринг корпорацтай хоёр мянга хорин нэгэн оны есөн сарын хорин зургааны өдөр тус тус гэрээ байгуулж үйл ажиллагаа эхэлсэн. 
Ажлын явц багц хоёр дээр санхүүжилтийн өртгөөр арван тав аравны хоёр хувь, ажлын тоо хэмжээгээр арван найм аравны таван хувь, багц дөрөв дээр санхүүжилтийн өртгөөр тав зууны гучин хоёр, ажлын хэмжээг хэмжээгээр долоо аравны таван хувьтай байна. Азийн хөгжлийн банкны төслийн хүрээнд барилгын ажлын талбай дээр нийтдээ гурван зуун гучин хоёр инженер техникийн ажилчид, зуун жар орчим техник тоног төхөөрөмж ажиллаж байгаа бөгөөд нийт таван багц хэсгийн барилгын ажлын гүйцэтгэл ерөнхий дүнгээр санхүүжилтийн өртгөөр жаран хувьтай, ажлын тоо хэмжээгээр дал аравны таван хувийн гүйцэтгэлтэй тус тус хэрэгжиж байна. 
Европын сэргээн босголт хөгжлийн банкны зээлийн хөрөнгөөр хэрэгжиж байгаа Улаанбаатар Дархан чиглэлийн хоёр зуун хоёр зууны дөчин хоёр километр шинээр баригдаж байгаа хоёр эгнээ авто замын барилгын ажлыг мөн таван хэсэгт хувааж гүйцэтгэж байна. Багц тус бүр дээр гүйцэтгэлийн хувийг товчхон танилцуулъя. Багц-1 гучин долоо зууны хорин зургаан километр гүйцэтгэгч Арж капитал компани нийт ажлын гүйцэтгэл санхүүжилтийн өртгөөр дөчин хоёр зууны жаран нэг, ажлын тоо хэмжээгээр жаран хоёр зууны дөчин найм, багц2- ажлын гүйцэтгэгч юу гүйцэтгэгчээр Жунмэй инженеринг групп ажлын гүйцэтгэл, санхүүжилтийн өртгөөр хорь зууны жаран тав, ажлын тоо хэмжээгээр гучин зургаа зууны далан гурав, багц-3 гүйцэтгэгчээр Жунмэй инженеринг нийт ажлын гүйцэтгэл, санхүүжилтийн өртгөөр арван ес зууны жаран тав, ажлын тоо хэмжээгээр гучин дөрөв зууны гучин тав, багц-4 гүйцэтгэгч Шанхай констракшн групп ажлын гүйцэтгэл санхүүжилтийн өртгөөр арван долоо зууны дөчин найм, ажлын хэмжээгээр гуч зууны жаран дөрөв, багц-5 ерөнхий гүйцэтгэгч Чайна гежөүба групп ажлын гүйцэтгэл санхүүжилтийн өртгөөр хорин хоёр зууны наян нэг, ажлын тоо хэмжээгээр дөчин гурав зууны гучин гурван хувийн гүйцэтгэлтэй өнөөдрийн байдлаар ажил үргэлжилж байна.
Ажлын явцыг эрчимжүүлэхийн тулд Зам, тээврийн хөгжлийн яамнаас арван дөрөв хоног тутам ажлын талбай дээр Зам, тээврийн хөгжлийн сайд өөрөө ажиллаж байна. Бид нарын тооцоогоор хоёр мянга хорин хоёр оны арван сарын гучны өдөр замын хучилтын ажлыг дуусгаж тээврийн хэрэгслийн хөдөлгөөнийг нээнэ гэсэн төлөвлөгөөтэй ажиллаж байгаа. Гэрээ ёсоор бол ажлын бүх гүйцэтгэл хоёр мянга хорин гурван оны арван сарын гучны өдөр дуусахаар гэрээлэгдсэн байгаа. Тэгэхдээ үүнийг хүлээхгүйгээр хорин хоёр оны арван сарын гучин гэхэд бүрэн хучилт хийж хөдөлгөөнийг нээнэ гэсэн ийм төлөвлөгөөтэйгөөр ажиллаж байна. Товчхон танилцуулахад ийм байна. Тэгээд манай холбогдох ажилтнууд, мэргэжилтнүүд, мөн зөвлөх компани гээд холбогдох улсууд оролцож байгаа учраас дэлгэрэнгүй асуулт байвал бид нар хариулъя. Анхаарал тавьсан та бүхэнд баярлалаа.
Ж.Ганбаатар: Баярлалаа. Дэгээрээ үг хэлэх Дамдинням гишүүнээс өөр үг хэлэх гишүүд бол боломжгүй дэгтэй. Тийм учраас асуулт гурван минутаар явна. Нэмэх нь нэг минут, ийм дэгтэй шүү гэдгийг бас Байнгын хорооны гишүүддээ анхааруулж хэлье. Тэгээд танилцуулгатай холбоотой асуулттай Байнгын хорооны гишүүд нэрсээ өгөхийг хүсье. Үг, дараа нь үг дээр нь. Ганхуяг гишүүнээр тасаллаа. Баттөмөр гишүүн.
Б.Баттөмөр: Нэгэнт үг хэлж болохгүй учраас үг хэлэх, асуултаа бол хамт явчихъя. Гурван минут юм байна. Тийм ээ. Энэ Дархан Улаанбаатарын зам бол Монгол Улсын хамгийн их хөдөлгөөнтэй зам юм байгаа юм. Тэгээд одоо өнөөдрийн байдлаар бол маш их хэл амтай, ялангуяа тэр бүс нутгаас сонгогдсон хүмүүс бидэнд бол ерөөсөө маш их санал хүсэлтүүд, маш их гомдлууд ирж байгаа. Энэ дээр бол цаг хугацааны ол алданги гэж байна. Машин техникийн эвдрэл байна, байгаль орчны бохирдол байна, тоос шороо. Хамгийн гол юм бол энэ дээр ажил алдалт. Тэр чиглэлд явж байгаа хүмүүсийн бизнес гол нь одоо янз бүрийн ажилд бол алдагдал одоо ингээд их гарч байгаа юм. Тийм учраас энэ дээр ийм харамсалтай юм боллоо л доо. Тэгээд олон улсын байгууллагуудтай, ялангуяа энэ Азийн хөгжлийн банктай сайн хамтарч ажилламаар байгаа юм. 
Азийн хөгжлийн банкны хэд хэдэн энэ манай замаас гадна хэд хэдэн төслүүд өөрсдөө тендерээ шалгаруулдаг. Тэгээд гүйцэтгэгч нь бол ямар нэгэн байдлаар татгалздаг. Тэгээд ингээд ийм байдалтай байгаа юм. Тийм учраас цаашдаа бол энэ Азийн хөгжлийн банктай манай төсөл, хамтарч хэрэгжүүлж байгаа байгууллагууд төрийн зүгээс их анхаарч, тодорхой болгох ийм шаардлага бол байна. Энэ тэр Шинжан констракшн гээд группэд асуулт байна л даа. Шинжан констракшн групп бол энэ ковидоос болчхов уу? Эсвэл энэ ковидтой холбогдуулаад энэ материалын үнэ нэмэгдсэн барьсан, үр ашиггүй гэж хаячихсан уу? Ийм нэг асуулт байна. Хийнэ гэж авчхаад хаячхаад явчихаар ямар одоо хариуцлага хүлээдэг юм бэ? Эд материалын хувьд болон одоо бусад чиглэлээр ямар хариуцлага хүлээдэг юм бэ?
Хоёр, дөрөвдүгээр багц дээр хоёр компанид шалгарсан байна. Энэ хоёр компанийн хийсэн ажил хэзээ одоо хийж дуусгах вэ? Урьд байгуулсан гэрээнээс үнэ хэр зэрэг өссөн бэ? Урьд удаа байгуулсан гэрээнээс, үнэ одоо өссөн үү, буурсан уу, ойролцоо байна уу? Энэ дээр одоо асуултад хариулж өгөөч.
Ж.Ганбаатар: Хэн хариулах вэ? Эхлээд гурван номер, дараа нь тав бэлдэж байгаарай.
Л.Халтар: Баттөмөр гишүүний асуултад хариулъя. Энэ Шинжан констракшн гэж тэр хоёр, дөрвийг аваад буцаасан. Ер нь бол бид нарын тооцож байгаагаар хэт их бага үнээр орж ирсэн. Бид нар ч тухайн үедээ бас гайхаж байсан. Тэгээд бид нарын та юу, тооцоолол юу таамгаар бол өөрсдөө тооцооллоо алдсан. Ялангуяа газар шорооныхоо далангийн тооцоо дээрээ алдсан болов уу гэж бид нар тэгж дүгнэсэн. Ингээд нөгөө өөрсдөө хэрэв бид нар больё гээд ингэж гаргачихвал тэр улсууд хариуцлага хүлээх гээд. Тэгэхдээ бид нарын цаг хугацаанд давчдаад байгааг бол далимдуулаад ерөөсөө ажил хийхгүй л зогсчихсон юм байгаа юм. Тэгээд сүүлдээ нөгөө Шинжанаас ирэх улсууд нь ковидтой, Шинжанд ковид гараад ирэнгүүт бүр удаашраад. Ингээд бид нар бол ерөнхийдөө Азийн хөгжлийн банканд хүсэлт тавиад гэрээгээ цуцалъя гэдэг дээр. Ингээд Азийн хөгжлийн банк бид нарт хуульчдын хувьд бас зөвлөгөө өгсөн. Ямар ч байсан хууль юуны маргаантай асуудал байвал энэ дор хаяж гурван жилийн асуудал болох учраас аль болохоор одоо маргаан үүсгэхгүйхэн шиг ингээд хоёр тал явж юу гэрээгээ цуцалчихвал сайн байна гэсэн. 
Ингээд бид нар танайх ийм, ийм үндэслэлээр гэрээгээ цуцалъя гэсэн. Гэрээ цуцалъя гэдэг саналыг хүлээж авангуутаа дараагийн юман дээрээ ажлын гүйцэтгэлийг гаргах ажил дээрээ очоод маш их хүндрэл үүссэн. Үндсэндээ дөрвөн сар шахуу бид нарыг уясан. Ингэж явж, явж нэг юм сүүлдээ өөрсдөө зөвшөөрөөд л, ингээд л одоо дараагийнхаа тендерийг зарлах эрхтэй болсон доо. Тэгээд ковид тэр аль, аль нь л одоо нөлөөлөөд явчихсан. Үнийн хувьд алдаа гаргажээ гэж гаргасан улсууд байна лээ гэсэн ийм хариултыг хэлье. Тэгээд хоёрдугаар асуудлын хувьд манай өрийн нарийн бичгийн дарга хариулна.
Ж.Ганбаатар: Би хурлаа удирдъя, Халтар даргаа уучлаарай. Таван номерын микрофон.

С.Батболд: Баттөмөр гишүүний асуултад хариулъя. Азийн хөгжлийн банкны хоёрдугаар багцын хоёр, дөрөвдүгээр багцын одоо гэрээ цуцалснаас хойш хоёр компани шалгарсан. Энэ хоёр компанитай гэрээ байгуулаад хоёр мянга хорин нэгэн оны есдүгээр сараас ажил эхэлсэн. Гэрээний үндсэн хугацаа бол хоёр мянга хорин гурван оны хоёр, юуны хоёрдугаар багц дээр хоёр мянга хорин гурван оны есөн сарын гурванд дуусах ийм гэрээтэй. Дөрөвдүгээр багц нь хоёр мянга хорин гурван оны есдүгээр сарын хорин долоонд гэрээний хугацаа дуусна. Ер нь бол зүгээр бид нар ажлын графикаараа бол зорчих хэсгийн ажлыг дуусгаж, хорин хоёр оны арван сарын гучинд зорчих хэсгийг хоёуланг нь нээхээр ийм одоо төлөвлөсөн гэрээ байгуулсан байгаа.ы

Ж.Ганбаатар: Тодруулах уу та? Бат-Эрдэнэ гишүүн асуултаа асууя. Ж Бат-Эрдэнэ гишүүн.
Ж.Бат-Эрдэнэ: Аж ахуй нэгжүүд чинь ерөнхийдөө ямаршуу байдалтай ажиллаж байгаа вэ гэдэг дээр л хариулт авъя л даа. Санхүүгийн талын асуудлууд нь ямаршуу байгаа вэ? Цаадах нөгөө гүйцэтгэл нь хэр санхүүжиж байгаа вэ? Хоёрдугаарт нөгөө хүн хүчнийхээ асуудлуудыг яг бүрэн хүчин чадлаараа ажиллаж байна уу, үгүй юу? Нөгөө урдаас орж ирэх инженер техникийн ажилчид, техник, бусад одоо зүйлүүд нь хэр их ажиллаж байгаа юм бэ? Хоёрдугаарт графикаа одоо бүр нэг яг тодорхой. Одоо жишээ нь нийт урсгалаа бол яг хэдэн сарын хэдэн гээд юу яах юм бэ? Бид нар чинь одоо түрүүлж ингээд нэг тийм цаг хугацаа хэлчхээд байх юм байна шүү дээ. Тэгэхээр тэр Төрийн нарийн бичгийн дарга, тэр мэргэжилтнүүд, тэр одоо газрын дарга нар яг нөгөө графикийн технологийн зураглал ч яг хэзээгээр яг гарч ирж байгаа юм. Тэрэндээ та нар зүгээр шахсан дүнгээ хэлээд байна уу? Эсвэл одоо яг технологийн цаг хугацааны чинь асуудал нь таараад энэ ондоо ч одоо арван нэгэн сар гэхэд хэд нь орж ирэх юм, хавар гэхэд нь хэд нь орж ирэх юм, нийт бол урсгал чинь хэзээ гарч ирэх юм бэ? Технологийнх нь дагуу яг цаг хугацаа чинь ямаршуу байна гэдгийг л хэл дээ. 
Тэгэхгүй бол миний зүгээр харж байгаагаар та бүхэн шахаад шахаад л, одоо тэдний дотор наадхаа ашиглалтад өгнө шүү гэсэн энэ дүнгээ л хэлээд байгаа юм болов уу? Гэтэл нөгөө аж ахуйн нэгжүүд чинь тэрийгээ хийж чаддаггүй, нөгөө технологи нь хүрдэггүй. Тэгээд намар, хавартаа нөгөө нэг ус борооноосоо болоод ажлууд нь хойшилдог ч байдаг юм уу ийм зүйлүүд нэлээн гараад байсан болов уу? Энэ жил чинь жишээ нь устай бороотой нэлээн одоо юутай байлаа шүү дээ. Барилгын ажил хийх боломж бололцоо бол бас муутай цаг үе өнгөрлөө шүү дээ. Тэгэхээр одоо бол яг арван нэгэн сар, арван хоёр сар, хэдэн сард бололцоотой байна гэсэн ганц, хоёр тоо хэлээч гэж хугацаа. Баярлалаа.
Ж.Ганбаатар: Гурван номер гишүүний асуултад хариулъя
Л.Халтар: Бат-Эрдэнэ гишүүний асуултад хариулъя. График бол тодорхой гарчихсан явж байна. График дээрээ бас энэ хучилтыг хорин хоёр ондоо хийнэ гэдэг байдлаар төлөвлөж оруулж өгсөн юм. Жоохон шахуу график үнэн, яах аргагүй шахаж байгаа. Тэгээд одоо нийгэмд ийм бухимдалтай байхад шахахаас өөр арга алга. Гүйцэтгэгч нарын хүн хүчний хувьд, ялангуяа хоёр юуны Европын сэргээн босголтын банкны хоёр, гуравдугаар багц дээр бол хүмүүс нь Хятад мэргэжилтнүүд нь хараахан орж ирж чадаагүй байгаа юм. Нөгөө л ковидын нөхцөл байдлаас болоод. Тэгээд Монгол туслан ажиллаж байна. Бид нар бол Монголын талаас оруулна гэдэг Засгийн газрын шийдвэр бүх юм гарчихсан учраас оруулж ир гэж шахаж байгаа. Нөгөөдүүл болохоор Хятадын талаасаа, ялангуяа Өвөр Монголын талаас зөвшөөрөл өгөхгүй байна гэдэг ийм зүйл байна. 
Зуны түгжрэлийн үеэр бас техник тоног төхөөрөмжүүд урд гацсан тал бий. Өвлийн хувьд одоо ингээд график ямархуу байна вэ гэж. Ерөнхийдөө яах вэ ханатай явж байна. Бид нар ялангуяа юуны Европын сэргээн босголтын банкны шинэ хоёр урсгалын хувьд бол гүүр хоолойнуудын асуудал дээр жоохон шахаж явж байгаа. Тэгээд одоо ингээд арван нэгэн сар гээд ирэх үед дөрвөлжин хоолойны цутгалтууд, гүүрийн цутгалтууд дээр бэхжүүлэгч хийгээд тэгээд гадуур нь амбаар барьж пуужингаар үлээлгэж ингэж өвлийн улиралд гүүр барьдаг технологийг хэрэглэж явна. Тэгээд ямар ч байсан арван нэгэн сарын сүүл хүртэл явна гэсэн ийм тооцоололтой явж байгаа.

Тэгэхгүй бол хавар эхлэх үед нэг ч гэсэн гүүр, тийм үү, нэг ч гэсэн дөрвөлжин хоолой гаргачихсан байхын төлөө бид нар ажиллаж байгаа. Тэгээд энэ жил, ялангуяа энэ Европын банкны гүүр хоолойнуудын хувьд нэгдүгээр багц зуун хувь дууссан. Хоёрдугаар багц дал орчим хувьтай, гуравдугаар багц дээр бас тавь гаруй хувьтай, дөрөвдүгээр багц дээр жаран тав орчим хувьтай, тавдугаар багц дээр хоолойнууд бол үндсэндээ дууссан зуун хувийн гүйцэтгэлтэй. Угсралтууд цутгалтууд. Тийм учраас ирэх жил шууд далан руугаа ороод ингээд явчих, ялангуяа гурван хувь, зургаан хувийн цементээр бэхжүүлсэн үеүд тавигдаад эхэлчихсэн. Нэлээдгүй газар замынхаа савыг аваад явчихсан байгаа учраас ирэх жил бол ингээд цас бороо, тэгээд байгалийн одоо давагдашгүй хүчин зүйл, янз бүрийн асуудал гэнэтийн л юм гарчихгүй бол хавар одоо гурван сарын сүүлээс эхлээд явахад бол намар ямар ч байсан хучна гэсэн ийм л жоохон шахуу графиктай явж байгаа. Таны хэлдэг шахаж яваа нь үнэн шүү. Тэгэхдээ шахахгүй гээд нөгөө хорин гурав хонолоо гээд ингэх юм бол одоо бас нийгмийн бухимдал маш хүнд байдалд орох учраас шахаж яваа гэдгийг хэлье. Баярлалаа.
Ж.Ганбаатар: Баттөмөр гишүүн нэг минут тодруулъя.

Б.Баттөмөр: Би энэ Шинжан констракшн гээд ингээд ашиггүй болоод ингээд хаячихаар ямар хариуцлага хүлээдэг юм бэ? Энийг би та нар сая хэлсэнгүй нэгдүгээрт. Хоёрдугаарт бол энэ сүүлд байгуулсан гэрээ урьд энэ Шинжан констракшнтай байгуулсан гэрээний хоорондын үнийн зөрүү хэр зэрэг байна вэ? Хоёр дахь нь байна. Гурав дахь нь бол тэр Европын сэргээн босголтын банкны санхүүжилтээр явж байгаа тэр замын явц нийт дүнгээрээ хэчнээн хувийн гүйцэтгэлтэй байна, хэзээ ашиглалтад орох вэ? Ийм гурван асуулт дутуу байсан. Тэрэнд хариулт авъя.
Ж.Ганбаатар: Тэр яг нэг километр замын өртөг Дарханы зам дээр хэд юм бэ л гээд. Хоёр урсгалтай нь хэд юм, дөрвөн урсгалтай нь хэд юм бэ, эсхүл дөрвөөрөө гардаг юм уу, хоёроороо гардаг юм уу гээд. Зургаа тодорхой хариулъя. Зургаа асахгүй юм байна долоо.
Б.Оюунгэрэл: Өмнөх Азийн хөгжлийн банкаар хэрэгжүүлж байгаа хоёр, дөрөвдүгээр багцын зээлийн гэрээгээр хуваарилагдсан хөрөнгө болохоор багц-2 дээр болохоор хорин хоёр аравны найман сая ам.доллар, багц-4 дөрөв дээр арван найман сая ам.доллар байсан. Өмнөх гүйцэтгэгчийн гэрээний үнийн дүн багц-2 дээр арван гурав аравны долоон сая ам.доллар, дөрөвдүгээр багц дээр арван дөрөв зууны наян найман сая ам.доллар байсан. Тэгээд ажлын гүйцэтгэл нь болохоор хоёрдугаар багц дээр нийт нэг аравны найман сая ам.долларын өртгийн ажил хийгдсэн гэж эцсийн тайлан дүгнэлт гарсан байгаа. Дөрөвдүгээр багц дээр есөн зуун наян мянган ам.долларын ажил гүйцэтгэсэн гэсэн эцсийн тайлан дүгнэлт гарсан. Одоогийн гэрээний үнэ болохоор хоёрдугаар багц дээр арван найм аравны хоёр сая ам.доллар, дөрөвдүгээр багц дээр арван дөрвөн зууны наян найман сая ам.доллар байгаа. 
Ер нь бол хийчихсэн ажлын гүйцэтгэлээр нь одоо гэрээний дагуу зөвлөх багаас эцсийн тайлан тооцоо гэдгийг газар дээр нь хамтарсан хэмжилтийн үр дүнгээр тодорхойлж тодорхойлсон байгаа.
Ж.Ганбаатар: Долоон номер нэг минут.
Б.Оюунгэрэл: Азийн хөгжлийн банк маань бол өмнөх одоо байгаа замын өргөтгөл шинэчлэлийн ажил хийгдэж байгаа. Тэгэхээр нэг километр замын дундаж өртөг бол гурван зуун тавь орчим сая мянган ам.доллар орчим байгаа. Европын сэргээн босголтын банк болохоор ерөнхийдөө шинээр цоо шинээр баригдаж байгаа учраас дундаж хүртэл зургаа аравны долоон сая мянган ам.доллар орчим байгаа.
Ж.Ганбаатар:  Дамдинням гишүүнээс өмнө би нэг, хоёр асуулт асуугаадахъя. Энэ ерөөсөө яг манай түүхэнд ер нь ийм бодлого төлөвлөлтгүй байгаагийн одоо том жишээ харагдаж байгаа юм л даа. Дарханы зам бол. Ерөөсөө хоорондоо бид нар бас энэ одоо энэ сайдыг буруутгаад байх юм юу байх вэ. Тэгэхдээ ер нь одоо энэ яаманд их удаан ажиллаж байгаа нөхдүүд бол хариуцлага хүлээх ёстой шүү. Энэ ерөөсөө ямар ч бодлого төлөвлөлтгүй. Хувийн хэвшил ингээд нэг байшин барилаа гэж бодоход чинь бүх зүйлээ бэлдчихээд, тэгээд газраа ухдаг шүү дээ. Ухаад тэгээд барилгаа зогсоохгүйгээр маш хурдтай бариад дуусгаж байгаа шүү дээ. Жижиг, том бүгд тийм болчихсон. Төр одоо тэгээд юугаа ч бэлдээгүй, юугаа ч хийгээгүй байж байж л баахан замыг нь хуулаад хаячихдаг. Тэгээд одоо энэ барилга байшинг чинь хувийн хэвшил бол хангалттай сайн, дэлхийн хэмжээнд хүртэл барьдаг болж байна шүү дээ. Одоо наад замаа хувийн хэвшилд өгөөд замаа хувийн хэвшлээр бариулдаг болгох хэрэгтэй байгаа шүү дээ. 
Тэгээд л ганцхан Хятадын хүмүүс л мундаг хийнэ гээд. Нөгөөдүүл нь аваад Монгол хүмүүсээр бариулдаг. Монгол хүн, Монголын компаниудад тараагаад өгчихдөг. Тэгээд харсаар байж байж тэгээд л ахин дахин алдаа гаргаад л ерөөсөө. Энэ ерөөсөө болохгүй байгаа юм энэ. Тэнд одоо ингээд төлөвлөөд нөгөө тэр одоо яам байгуулагддаг юм уу, төрийн захиргааны байгууллага байгуулагддаг юм уу? Тэгээд л тэр байгууллага ингээд төлөвлөөд, энэ яамнуудад зөвлөгөө өгөөд тэрийгээ ингээд хэрэгжүүлээд явдаг нэг хүчтэй яам л хэрэгтэй байгаа юм л даа. Өнөөдрийн өргөн барьчихсан байгаа нэг тийм үлбэгэр маягаар биш. Зүгээр нэг агентлагийн эрхлэх үүргийг өргөн барьчихсан л байна лээ л дээ. 
Тэгээд энэ яг энэ жил ерөнхийдөө бид нар одоо яг энэ Дарханы замаар зорчиж байгаа Монголын иргэд ер нь яг хэдэн километр зам нь хоёр урсгалтай, тэр дөрвөн урсгалтай гэж байхгүй байлаа л дээ. Хоёр урсгалтай замаар яваад байна вэ. Яг тавьчихсан замаар? Хэдэн километр зам нь шороон зам байгаа юм бэ, хэдэн километр зам нь хуучин зам чин байгаа юм бэ? Яг одоо байгаа нь. Тэгээд хорин хоёр ондоо багтаад яг хэдэн километр замыг шинээр одоо дээд талыг нь одоо хучих юм бэ? Иргэдэд яг энэ чинь л хэрэгтэй байгаа юм л даа. Асуулга энэ өнөөдрийн юу хэрэгтэй байгаа. Хорин хоёр, гурван оны арван хоёр сар, хорин дөрвөн оны арван хоёр сар гээд баахан тоо хэлээд байна л даа. Тэгэхээр энэ онд яг хэдэн километр замаар одоо бид тэр хоёр урсгалтай шинэ тавьсан замаар чинь зорчоод байна вэ? Зуу орчим байгаа юм уу, ная орчим байгаа юм уу? Тэгж л харагдана лээ. Би бас саяхан яваад ирсэн л дээ. 
Тэгээд шороон зам, шороон замаа байнга түрж байхгүй бол тэгээд л нэг бороо орно, нэг цас орно. Тэгээд тэр бүр ёстой бүр нүх, бараг танк явахаар ч хэцүү газар. Өөрсдөө ерөөсөө долоо хоног болгон явж байх хэрэгтэй шүү дээ. Тэгээд тийм хэцүү зам байна. Одоо бүгдээрээ харж байгаа наадахыг чинь. Тэгээд тэр хойд чиглэлийн ерөөсөө тэр, тэр том машиныг явуулдаг газрууд нь одоо Монгол руу явуулдаг машиных нь үнэ нь зөвхөн тэр шороон замаас чинь болоод дөрөв дахин үнэтэй. Зөвхөн тэр хэсэг шороон замаас болоод Монгол руу ирж байгаа ачаа барааны үнэ дөрөв дахин үнэтэй болж байгаа. Тэгээд шоолдог юм гэсэн шүү дээ. Хэдэн жил дуусаагүй юм уу гээд хоорондоо бие биеэсээ асуудаг. Тэгээд л тэр амандаа орсон тоогоор нь Монголд бараа бүтээгдэхүүн ирж байна шүү дээ. Одоо тэгээд яамаар юм мэдэхгүй, одоо тэгээд. Хувийн хэвшилд хэрэв Монголын томоохон хувийн хэвшлүүдэд итгэх хэрэгтэй гэдгийг энэ харуулж байгаа шүү дээ. Итгээд тэгээд тэр хүмүүсээр хийлгүүлээд. Одоо би бол санаж байна. Саяхан хоёр мянган оны эхээр бол хувийн компани барилга барьж чадахгүй гэдэг байсан юм. Одоо төрийн албан хаагч нар бүгдээрээ. Тэгээд одоо төр ямар байшин барьж байна, хувийн хэвшил ямар байшин барьж байна? Үгүй ээ, тэгээд наад замаа одоо тэр томоохон хувийн хэвшлүүдээр нь хийлгүүлээд, тэд нартаа итгээд, тэрийгээ дэмжээд, тэгээд ингээд цаашаагаа энэ алдаагаа давтахгүй явах ёстой гэдгийг бас хэлье. Тэгээд асуултдаа хариулт авъя. Тэр сая тэр долоон номер хариулахдаа нэг километр зам зургаан сая доллар гэсэн үү? Би буруу сонсчихсон уу? Зөв сонссон уу? Дахиад лавлая. Хэн хариулах вэ? Тав.
Л.Халтар: Ганбаатар гишүүний асуултад хариулъя. Азийн хөгжлийн банкны зам бол их засвар хийж байгаа. Энэ нийтдээ яг барилгын ажлын гүйцэтгэлээрээ бол дал аравны зургаан сая ийм доллар байгаа. Энийг нь одоо яах вэ газар газраасаа багц багцаасаа хамаараад өөр байгаа. Дунджаар нь аваад үздэг юм бол гурван зуун дөчин тав аравны найман мянган доллар байж байгаа нэг километр. Европын сэргээн босголт банк бол шинээр барьж байгаа зам байгаа. Энэ бол зургаан зуун мянга долоон зуун гучин нэгэн долларын ийм өртөгтэй байгаа. Гэрээний дүнгээрээ.
Ж.Ганбаатар: Тэр хэдэн километр зам нь одоо яг шороо байгаа, хэдэн километр нь засмал байгаа юм. Энэ ондоо яг яаж нэмэгдэх юм бэ? Үгүй ээ. Иргэдэд наад нэг дөрөв хуваасан чинь нэг их сонин биш шүү дээ. Асуулгын хариуг одоо Дарханы иргэд сонсож байгаа бол бид одоо яг хэдээр нь шороогоороо яваад байгаа юм, хэдээр нь замаар яваад байгаа юм, энэ онд хэд нь нэмэгдэх юм гэдгийг л хариулт сонсож байгаа шүү дээ. Түүнээс тэр дөрөв хуваасан. Тэр нь дараа, тэр хөрөнгө оруулалт нэг их тийм сонин биш л дээ. Тодорхой хариул дарга. Тав.

С.Батболд: EBRD-ийн барьж байгаа юу, хөрөнгө оруулалтаар хийгдэж байгаа зам бол одоогоор бол зорчих боломж байхгүй юу. Азийн хөгжлийн банкны хөрөнгө оруулалтаар хийгдэж байгаа зам дээр шинээр хучилт хийсэн зуун арван гурав аравны таван километр авто замаар одоо хөдөлгөөн явж байгаа юм. Бид нар долоон сараас эхлээд, тийм хуучин юу, хоёр эгнээ гэсэн үг тийм. Зуун арван гурав аравны таван километр авто замаар хучилтай авто замаар явж байгаа. Энэ саяын хэлсэн тэр хоёр, дөрөвдүгээр багцын одоо ингээд энэ цаг агаарын хүйтрэлтэй холбоотой ажил зогсоно. Ингэхээр бас энэ хэсгийн хөдөлгөөнийг түр нээнэ. Ингэхээр энэ хуучин асфальтан буюу хучилттай тавин гурав аравны таван километр замаар энэ хуучин хучилттай авто замаар явж байгаа. Ингээд хучилт хийгдээгүй яг шороогоороо гучин долоон километр авто замаар шороогоор явахаар байна. 
Ж.Ганбаатар: Тэр хуучин зам гээд байгаа чинь тэр том, том машинууд яваад юун шороон замаасаа хэцүү болчихсон юм байна лээ шүү. Тэр зуун арван гурван километр гэдэг чинь зөв тоо билүү, үгүй бол. Тэр л зам явж байгаа харагдана лээ. Тэр хуучин зам гэдэг чинь одоо бол ер нь тэрүүгээр чинь тэр том, том машинууд явсаар байгаад тэр ер нь байхгүй болсон харагдана лээ шүү. Дамдинням гишүүн асуултаа асууя.
Г.Дамдинням: Ганбаатар даргаа би нэмэлт нэг минутаа авчихъя нэг мөсөн. Би одоо үндсэндээ Их Хурлын гишүүн болоод жил гаруй болж байна. Тэгээд Дарханы замтай холбоотой үндсэндээ нэг ийм зузаан бичиг өгч авалцаад явж байгаа. Хорь гаруй хорин гурав, дөрвөн бичиг энэ Зам, тээврийн яам руу явуулж араас нь хөөцөлдсөн байдаг юм. Сардаа л нэг хоёр юм явуулдаг бололтой юм байна лээ. Тэгээд би Халтар сайдтай хувь хүний хувьд бол нэг их асуудал алга. Зүгээр сая Ганбаатар дарга бол бас хэлж байх шиг байна. Энэ өмнөх одоо хүмүүс нь байх гэж. 
Уг нь бол Халтар сайд дэд сайдаас нь авхуулаад Дарханы замыг өнөөдрийг хүртэл одоо энэ яамыг удирдаж байгаа хүн байхгүй юу. Тэгээд Халтар сайдаа, би өөрөөс чинь асуулт асуух гээд байна сууж байгаа ч тэгэх үү. Миний минутыг бас бодчихоорой. Тэгээд би Их Хурлын гишүүний хувиар одоо бид нарт чинь нэг тийм асуулга явуулж асуулт авч хариулт хэлэх л ийм л одоо эрх хэмжээтэй л дээ. Тэгээд асуулт явуулахдаа зэрэг асуултад зориулж хариулдаг тэнэг хүнд хариулж байгаа юм шиг. Би бол жишээ нь жишээ хэлье. Хоёр мянга хорин нэгэн оны зургаадугаар сарын гучны өдөр би явуулсан, зургаадугаар сарын эхээр явуулсан. Миний зургаан сарын арван долоонд явуулсан асуулгын хариуд нэгдүгээрт нэгдүгээр асуулт нь их ойлгомжтой байхгүй юу. Улаанбаатар Дархан чиглэлийн замын нэг, дөрөвдүгээр багцын нэгийн хоёр, нэгийн дөрөвдүгээр багц буюу Азийн хөгжлийн банкны нэгдүгээр багц, дөрөвдүгээр багц, хоёрдугаар багц, дөрөвдүгээр багцын Чайна стейт Шинжан констракшн инженеринг группийг сонгон шалгаруулсан үйл ажиллагаа хэн зохион байгуулсан, хуулийн хариуцлага хүлээх талаар танай яам шалгуулсан асуудал байна уу гэдэг асуулт тавьсан юм. 
Өөрөөр хэлбэл ямар ч тоног төхөөрөмжгүй, ямар ч ажиллах хүчингүй, тендерийн шалгуур хангахгүй компанийг шалгаруулчихсан байдаг байхгүй юу. Ерэн километр замыг. Энэ замын төслийн тавин хувийг хийх компанид нэг ийм компани шалгаруулчихсан байдаг юм Зам тээврийн яам. Азийн хөгжлийн банк гэж нэг хэсэг бултуулсан. Одоо бол бодитой ерөөсөө Зам, тээврийн яам шалгаруулаад Азийн хөгжлийн банк руу саналаа явуулаад гэрээ байгуулдаг. Тэгэхээр энэ айлыг хэн шалгаруулсан бэ гэж нэгдүгээрт. Тэгэхээр хариулт нь юу гэж ирдэг вэ гэхээр Сингапурын арбитрт хандаж гэрээний асуудлыг хэлэлцэх, цаг алдах учраас бид нар энэ чиглэлд ажиллаагүй гэсэн хариу өгдөг юм. Тэгээд би одоо энэ Байнгын хорооны хурал дээр дахиад асууя. Энэ Чайна стейт Шинжан констракшн компанийн учруулсан хохирол энийг шалгаруулсан ажлын хэсгийн одоо тендерийн комиссын хохирлыг хэн хариуцах вэ? Хууль хяналтын байгууллагаар яагаад шалгуулахгүй байгаа юм бэ? Яагаад өмгөөлөөд байгаа юм бэ? 
Дараачийн асуудал. Нийт зээлийн хэмжээнд одоо энэ хоёр банкны зээлийн хэмжээнд Монгол Улс сардаа, жилдээ хэдэн төгрөгийн хүү төлж байгаа вэ? Энэ чинь зээл шүү дээ. Тийм ээ. Төлөх вэ? 
Дараачийн асуудал. Үндсэндээ гурав дахь жилдээ ороод явж байгаа энэ ажил дээр хэдэн хувийн одоо ахиц энэ жил гарсан бэ? Дараачийн асуудал. Энэ зун Европын сэргээн босголтын банкны урсгал дээр төслийн нэгжээ Зам, тээврийн яам байгуулаагүй учраас сар хагас, хоёр сарын хугацаанд санхүүжилт гацсан. Энэ яагаад ийм асуудал болоод байгаа юм бэ? Замын төсөл явж байгаа энэ ажил дээр гацах асуудал манай яамнаас болж байгаа юмнууд бас байгаа. Одоогийн байдлаар нийт ажил дөч орчим хувийн хоцрогдолтой явж байгаа гэсэн ийм одоо тоон мэдээлэл байна. Ус, цаг уур, орчны шинжилгээний газрын төлөөлөл…/минут дуусав/

Ж.Ганбаатар: Дамдинням гишүүнд нэг минут нэмж өгье. Ус, цаг уур, орчны шинжилгээний газраас асуумаар байгаа юм. Дарханы замын зөвхөн нэг багц дээр хоёрдугаар багц дээр, гуравдугаар багц дээр жишээ нь тайлбар ирэхээрээ ингэдэг юм. Яагаад ажил хойшлогдож байгаа вэ гэхээр ганцхан тэр багц оршин байгаа газар нутагт жаран дөрвөн өдөр бороо орсон гэсэн тайлбар ирдэг байхгүй юу. Одоо бас энэ үнэн үү? Ус, цаг уур, орчин шинжилгээний газрынхан? Зам, тээврийн яамнаас өгч байгаа тайлбар бол ийм байдаг. 
Дараачийнх нь та нар энэ замын ажлын гүйцэтгэлийн баталгааг яаж зохицуулж байгаа вэ? Ингээд хөдөлгөөн нээчихсэн зуун арван гурван километр зам байна гээд байдаг. Хөдөлгөөн нээчихсэн явж байгаа энэ зуун арван гурван километр замын баталгааг одоо ингээд жилийн хугацаатай баталгаатай байхгүй юу. Тэгээд одоо энэ чинь нөгөө компани нь бол та нар гэрээгээрээ бид нар бол зам нээх ёсгүй байсан. Та нар нээлгэсэн, тендерийн одоо замын баталгааг бид нар хариуцахгүй гэж дуугарч байна лээ. Тэгэхээр энэ баталгааг яаж хариуцуулах вэ? Дараачийн асуудал энэ…/минут дуусав/

Ж.Ганбаатар: Уучлаарай. Хэн хариулах вэ? Таван номер.
С.Батболд: Дамдинням гишүүний асуултад хариулъя. Би энэ тендерийн шалгаруулалтын асуудлаар хариулъя. Шалгаруулалт Зам, тээвэр хөгжлийн яамны Төрийн нарийн бичгийн даргын тушаалаар үнэлгээний хороо байгуулагддаг. Тэр хороо, үнэлгээний хороог би тушаал гаргаж байгуулсан. Шалгаруулалт бол Азийн хөгжлийн банкны дүрэм журмаар явдаг. Ингээд шалгаруулалт явуулаад энэ үнэлгээний хороог та асууж байна. Манай Авто замын бодлогын хэрэгжилтийг зохицуулах газрын дарга, одоо тухайн үед энэ ажлыг хариуцаж байсан. Загдраднаа дарга үнэлгээний хороо бол ахалж шалгаруулалт хийсэн. Шалгаруулалтыг хийгээд үнэлгээ хийх явцад Азийн хөгжлийн банкнаас бас зөвлөх өгдөг. Энэ үнэлгээтэй холбоотой, шалгаруулалттай холбоотой. Хийсэн шалгаруулалтыг Азийн хөгжлийн банк руу явуулаад тэндээс хянаж ирээд болохгүй, бүтэхгүй гэсэн маш олон комментууд бас ирдэг. Тухайн үед нь тэрэнд нь хариулт мэдээллийг нь өгөөд явдаг. Ингээд хамгийн эцэст нь Азийн хөгжлийн банк шалгаруулалтыг хүлээн зөвшөөрч байна гэсэн тохиолдолд гэрээ байгуулж болно гэж ярьдаг. Тэрний дагуу гэрээ байгуулаад явдаг ийм зохицуулалттай шалгаруулалт хийсэн байгаа. 
Ж.Ганбаатар: Дамдинням гишүүн ээ, үргэлжлүүлээд гишүүний асуултад хариулъя. Нэг номер гараа өргөөд байх шиг байна. Нэг асчихлаа.
Л.Оюунжаргал: Ерөнхийдөө яг багц маань хаана гэдгийг сайн мэдэхгүй байгаа ч гэсэн яг Улаанбаатараас Дархан хүртэлх замын дагуу энэ оны гурван сараас есөн сар хүртэлх цаг агаарын байдлыг бид нар аль болох ойролцоо орших станц харуулынхаа мэдээллээр дүн шинжилгээ хийгээд үзэхэд энэ хугацаанд далаас ерэн найман хоног нь хур тунадастай байсан байна. Хамгийн эх нь болохоор Дархан орчим ерэн найман хоног нь, дараа нь Улаанбаатар хот орчимд ерэн хоёр хоног хур бороотой. Энэний хооронд дунд байх Баянчадманиас Баруун хараа хүртэлх замд бол далаас далан нэгэн хоног нь хур тунадастай байсан гэсэн мэдээлэл гарсан. 
Тэгээд ерөнхийдөө хур тунадасных нь хэмжээ нь бас их чухал байдаг. Хур тунадасны хэмжээгээрээ бас аваад үзэх юм бол өнгөрсөн энэ гурван сарын, есөн сарын хугацаанд хамгийн ихтэй гэх юм бол Дархан орчим дөрвөн зуун наян нэгэн миллиметр хур тунадас орсон байгаа. Бусад газруудаар хоёр зуун тавиас гурван зуун наян есөн миллиметр хур тунадас орсон. Энэ болохоор олон жилийн дундажтай харьцуулахад нэг аравны долоо дахин, өнгөрсөн оноосоо нэг аравны дөрөв дахин…/үг тасрав/

Ж.Ганбаатар: Хур тунадас л болсон юм байна л гэж ойлголоо. Өөр юу байгаа юм, юу хариулах юм бэ?
Л.Оюунжаргал: Хур тунадасны тухай мэдээлэл нэмж өгөх ёстой байсан.
Ж.Ганбаатар: Баярлалаа, маш их баярлалаа. Өөр үргэлжлүүлээд хэн хариулах юм бэ? Халтар сайд асуулга тавьсан гишүүний асуултад нэг тодорхой хариулт өгчхөөч. Гурван номер.
Л.Халтар: Энэ тендерийн хороог одоо хариуцлага гэхээр бас хэцүү байгаа юм. Яагаад гэхээр Тендерийнхээ хуулиар хамгийн бага үнэтэйг нь шалгаруулах ёстой. Цаасан дээр бүх бичиг баримт нь байж. Тэр Шанхай юу, нөгөө Шинжан констракшн гээд байгаа тэр хоёр, дөрөв дээр байсан компанийн хувьд бол тоног төхөөрөмж, үйлдвэрийн бааз бол одоо тэр Баянчандмань энэ тэр гээд тэнд маш сайн бааз өөрсдөө оруулаад ирчихсэн, бүр угсарчихсан цоо шинэ үйлдвэр угсарчихсан байсан шүү. Тэрийг нь одоо энэ бусад нь ашиглаж байгаа юм байна лээ. Ялангуяа Баянчандманий цаад талын хар үзүүрийн яг урд тал дээр тэр үйлдвэр энэ тэр нь байгаа хоёр, гурван газар. Зарим нь цаана одоо бүр шороогоор ингээд далан хийж байгаа ч гэсэн машинууд нь одоо хүртэл хөдөлгөөнгүй байж байгаа. 
Тэгэхээр бид нар одоо тэр тендерийн комиссыг бага үнэтэй гээд шалгаруулчихлаа гэж хуулийн байгууллагаар шалгуулах уу? Одоо яг учраа олохгүй л байгаа юм үнэндээ бол. Тийм эрх зүй нь үүсэхгүй байна гэж. Тэгэхээр энэ дээр одоо юу гэдэг юм хөндлөнгийн одоо энийг үнэхээр шалгуулъя гээд ингээд гаргаад ирвэл бид нар хуулийн байгууллагад хандахад ерөөсөө тэрэн дээр наана, цаана гээд цааргалаад байх юм ерөөсөө байхгүй. Энэ жилийн хувьд ахиц гарав уу гэвэл би одоо арван дөрөв хоног тутам өөрөө амралтын өдөр гэхгүй явж байгаа. Миний үүрэг. Би энэ жилийн хувьд хэчнээн бороотой, ковидоос гэж бид нар хэсэг болгон дээр одоо яг энэ хавар, зуны хувьд бол Хонгорын сангийн аж ахуй, Хонгор сум, наашаагаа яваад Баруунхараа, Баянгол сум, Баянчандмань энэ бүх газрууд тэг зогсолт хийсэн өдрүүд олон гарсан шүү. 
Тэр байтугай одоо Очирбат гуай сууж байна. Эдний зөвлөх инженерийн баг өөрсдөө тэр чигээрээ багаараа ковид тусаад тусгаарлалтад орчихсон. Зөвлөх багийн инженерүүд тусгаарлалтад орчихоор нөгөө хийж байгаа ажлыг нь баталгаажуулж дараагийн шатны ажилд шилжиж чаддаггүй. Дээрээс нь борооны улирал үнэхээр олон жилийн дунджаас өндөр байсныг сая хэллээ. Яг энэ хүнд нөхцөлд би энэ жилийн ажлыг бол одоо энэ хэдэн компаниуд гайгүй явуулсан гэж үзэж байгаа. Харьцангуй сайн явсан. Одоо бид нар арван нэгэн сарын дунд хүртэл цаашдаа явна. Түрүүн хэлсэн энэ дөрвөлжин хоолойны угсралтууд, гүүрийн угсралтууд, ялангуяа Баянгол сумын наад талын Баруунхараа, Хараа голын гүүрний ажлыг бид нар энэ өвөл дуусгана гэдгийг Шанхай констракшн компанийнхантай газар дээр нь яриад ирсэн. Өвөл хийх бүх бэлтгэлээ хангасан байна. 
Өөрөөр хэлбэл пуужингаар үлээнэ бензин шатахуун, тос, пуужин үлээдэг пуужин амбаарын рам бүх юмнуудаа бэлдчихсэн байна. Яг ийм байдлаар бусад газрууд дээрээ бол гүүр болон цутгалттай дөрвөлжин хоолойнууд дээр бол явна. Мэдээж зөвлөх компани яг шаардлагын дагуу хяналтаа тавина. Хэрэв тэнд хяналт зөрчигдвөл ажлыг баталгаажуулахгүй. Дараагийн ажилд нь зөвшөөрөл олгохгүй ийм учиртай. 
Дараагийн Дамдинням гишүүний асууж байгаа энэ хүүгийн хувьд одоо бид нар Сангийн яамнаас лавлуулаад танд бас эргэж мэдэгдье. Яг Монгол Улс хэзээнээс эхлээд энэ зээлийнхээ хүүг төлж байна, тэр нөгөө зээлийн гэрээ Сангийн яаман дээр хийгдчихдэг учраас бид нар бол дамжуулан зээлдэх гэрээ дээр байж байна. Энийг бид нар Сангийн яамнаас ойрын үед аваад танд өгчихье. EBRT дээр төслийн нэгж гэж байхгүй. Зүгээр төсөлд дэмжлэг үзүүлэх баг гэж ажиллах шийдвэрлэсэн. Энэ дээр нөгөө гаднаас ирэх хоёр хүн бас саатчихсан юм. Яг одоо эхний билет авчихсан чинь манай нислэг хаагдчихдаг. Тэгээд дараа нь нэг нь ковид туссан наана цаана гээд ингээд жоохон удчихсан тал бий. Хоёр ажилтан манайх авах ёстой байсан. Тэр байгаль орчны үнэлгээ хийдэг, нийгмийн гэсэн ажилтан. Тэр нь Европын банкнаас тавьж байгаагаар бол одоо англи хэлтэй, тэгээд мэргэжлийн хүн гэж. Шалгаруулалт явуулсан. 
Ж.Ганбаатар: Халтар сайд гүйцээж хариулъя. Гурван номер.
Л.Халтар: Нийгмийн асуудал хариуцсан ажилтныг нь аваад, байгаль орчны үнэлгээ хийдэг хариуцсан ажилтан нь одоо хүртэл юу сониноор зарлаад шалгаруулалтад тэнцэх хүн ирэхгүй байна. Мэргэжлийн хүн ирдэг, нөгөө банкнаас тавьдаг англи хэлээр тайлангаа шууд бичдэг, шууд харьцдаг гэхээр зэрэг л хойшоо суучхаж байгаа юм. Нэг ийм хүндрэл яах аргагүй аль, аль тал дараа гарсан. Тэглээ гээд юу яагаагүй саатаагүй санхүүжилт дээр. Бид нар энийг Европын банктай яриад шийдээд явчихсан юм. 
Харин Азийн хөгжлийн банк, Европын банкин дээр нэг одоо зүйл гарч ирсэн. Энэ бол гүйцэтгэх гэж байгаа компаниуд гүйцэтгэлээ гаргаад энэ Очирбат гуайн одоо зөвлөх компанид өгөөд ийм биз, зөвлөх компани цааш нь энэ болсон байна гээд баталгаажуулаад явуулдаг тэр ажлын тайланг энэ гүйцэтгэгч нар өөрсдөө гаргаж чадахгүй дандаа буцсан. Энэнээсээ болж гүйцэтгэгч нар санхүүжилтээ авч чадахгүй удсан тал бий. Бид нар энийг ялангуяа Хятад компанийнхаа бүх толгой компаниудад бичиг явуулсан, заримтай нь видео хурал хийсэн. Та нар энэ дээрээ чадамжтай хүмүүсээ тавьж ажиллуул. Эд нар чинь чадахгүй байна гэж. Тэгээд бас Монголчуудыг нэмж яваад тэр ажлаа хийлгэж байгаа юм байна лээ. Сүүлийн санхүүжилт дээр бол одоо би өөрөө Очирбат гуайд гуйсан тийм ээ. Очирбат гуай минь ээ, өөрийнхөө хүмүүсээр ядахдаа та энийг нь одоо хийлгээд одоо туслаад өгөөч. Уул нь зөвлөх тэгэх ёсгүй юм байгаа юм. Тэгэхдээ одоо яах вэ нэгэнт хийчихсэн ажил байна, санхүүжилтийг нь бушуухан өгүүлээд дараагийнхаа ажлыг явуулахын тулд зөвлөхөөр хянахын зэрэгцээ туслуулаад явсан ийм тохиолдлууд гарсан. Аж ахуйн ажил одоо бас наана цаана байх юм зовлон байна. 
Арван есөн оны хувьд түрүүн хэн Дамдинням гишүүн ярина лээ. Би дэд сайд байсан нь үнэн. Тэгэхдээ арван есөн онд би хариуцлагаас бултаж байгаа юм биш үү. Би арван есөн онд бол яг үнэндээ одоо нэг өдөр амсхийлгүй би Налайхын хорь аравны есөн километр дээр дөрвөн сарын арван гуравны өдрөөс арван нэгэн сарын зургааны хооронд энэ дээр зогссон. Тийм. Тэрэн дээр бол энэ Дарханы зам дээр бол одоо манай газрын дарга тухайн үедээ бас одоо манай Төрийн нарийн бичгийн дарга эхний үед хариуцаж байсан тохиолдолд ч бий. Сүүлдээ тушаал гараад одоо Авто замын газрынхаа дарга руу шилжүүлсэн энэ тэр гээд юмнууд юуны яамны дотоод одоо зохион байгуулалтын асуудлууд байсан.
Ж.Ганбаатар: Гүйцээж хариулуулъя. Энэ одоо ингээд хувийн хэвшил байна шүү дээ энэ коронатай ч байна уу, энэ бороо шороотой ч байна уу, нэг иргэнтэй ингээд байрны гэрээ хийлээ гэж бодъё. Дөрөвдүгээр улиралд ашиглалтад орно гээд. Тэгээд шүүх дээр очих юм бол тэр ямар ч тайлбар сонсохгүй шүү дээ. Тэгээд иргэн юу аж ахуйн нэгжид шууд хариуцлага тооцдог. Тэр бороотой ч байна уу, зээл нь гацсан ч байна уу, корона ч байна уу. Тэр иргэнийг хохироосон гээд, ажлаа муу төлөвлөсөн, урьдчилж асуудлаа хараагүй гэдэг юм уу? Тэгээд одоо ингээд төр болохоор л ингээд л баахан л тэнд тийм бороо орсон, одоо тэнд тийм коронатай байсан юм, энд ийм. Тэгээд ажлаа муу төлөвлөж байна, муу бэлдэж байна, чадахгүй байна, өрсөлдөх чадвар сул байна. Тэрнээс гадна наад Тендерийн чинь хуульд өөрчлөлт ороод удаж байгаа шүү дээ. Хамгийн бага үнэ гэдэг бол зөвхөн үзүүлэлт болчихсон шүү дээ. Түүнээс биш тэрийг сонгоно гэдэг үг бол байхгүй шүү. Би буруу санаагүй бол. Энэ чинь Оюунхорол гишүүн тэр хуулиа өргөн бариад өөрчилчихсөн байгаа шүү дээ энэ чинь. Арван долоон онд шиг санагдаж байна. Арван зургаа, арван долоон онд билүү. 
Тэгэхлээр одоо бас үнэхээр би тэгээд дахиад хэлье. Энэ хувийн хэвшлийнхэн чинь одоо хүмүүстэй гэрээ байгуулдаг шүү дээ. Дөрөвдүгээр улиралд юм уу, хорин нэгийн оны хоёрдугаар улиралд байшингаа ашиглалтад оруулна гээд. Тэнд хэний ч юу ч сонсохгүй шүү дээ. Ямар ч тийм давагдашгүй хүчин зүйл сонсдоггүй. Тэгээд төр болохоор ингэж ажиллаад гурав, дөрвөн жил ингээд. Тэрнээс гадна одоо энэ хурдны зам юм уу, дөрвөн урсгалтай зам төлөвлөх юм бол цаашдаа Зам, тээврийн яамныхан тэр хуучин замыг нь хуулна гэдэг ойлголтоо мартах хэрэгтэй шүү. Хуучин замыг нь орон нутгийн зам болгож үлдээх хэрэгтэй. За яах вэ, хоёр урсгалтай дээр нь засаж байгаа бол одоо яая гэх вэ. Ер нь цаашдаа дөрвөн урсгалтай энэ хурдны зам энэ тэр хийх гэж байгаа бол тэр хуучин замтай нь оролддогоо ерөөсөө ор тас мартах хэрэгтэй. Урд, хойд улсуудынхаа жишиг, зүгээр ойрхон улсуудынхаа жишгийг харах хэрэгтэй шүү дээ. Дамдинням гишүүн нэг минут тодруулъя.
Г.Дамдинням: Замын баталгааны талаар асуусан. Энд бас хариулт авмаар байна. Дараачийнх нь бол энэ би Халтар сайдаа өөрийг чинь ерөөсөө ойлгосонгүй. Үнэлгээний хороо ч гэдэг юм уу, энэ гэрээ дээр бид нар хариуцлага нэхэх гээд одоо яах учраа олохгүй байна гэж. Энэ зам хоёр жил сунжирсан Чайна стейт Шинжан констракшн инженеринг групп гэдэг компанийг компанид ерэн километр замыг Зам, тээврийн яам өгснөөс болж тендерийг өгснөөс болж хоёр жил энэ ажил гацсан  Энэ хоёр жилийн хугацаанд энэ замаар өдөртөө таван мянган хүн, баяр ёслолын үеэр арван таван мянган машин зорчдог. Энэ замаар Монголчууд хохирч байгаа. Асар их хохирол гарч байгаа. Зөвхөн нэг жилд даатгалын компаниудаас дөрвөн зуун тавь гаруй нөхөн төлбөр авсан байдаг байхгүй юу. Тэгэхэд та нар эндээс төр төлөөлөөд сууж байгаа хүмүүс хохирол гараагүй юм чинь бид нар хаашаа гомдол гаргах юм бэ гээд байх юм. Юу яриад байгаа юм бэ та нар. Гомдол гаргаад энэ хууль хяналтын байгууллагаар шалгуулаач.
Ж.Ганбаатар: Уучлаарай. Санал хэллээ. Булгантуяа гишүүн асуултаа асууя. Булгантуяа гишүүн.

Х.Булгантуяа: Тэгвэл миний асуулт дээр нэмж хариулахдаа нэмээд хариулчхаарай Дамдинням гишүүний асуултад. Би яг бас энэ төслийн багийн яг асуултыг асуух гэж байсан юм. Олон улсын байгууллагуудаас бид нар санхүүжилтээ гаргахад бол бэлэн байна. Тэгэхдээ та бүхнийг одоо төслийн багаа яг ном журмын дагуу байгуулах ёстой гэсэн. Одоо хүртэл байгуулж чадахгүй байна. Төслийн багаа байгуулж чадахгүй учраас бид нар ном журмын дагуу санхүүжилтүүдээ гаргаад явахад хэцүү байна. Ажлын хэсгээс асуумаар байна. За яг хэдэн хувийн гүйцэтгэл өгөөд, хэдэн хувийн гүйцэтгэлийн санхүүжилт нэгдүгээрт гарчихсан юм бэ? 
Европын сэргээн босголт хөгжлийн банкнаас нэг багийн шаардлага тавьж байгаа юм шиг байгаа юм. Байгаль орчны ажилтан энэ тэр гээд. Тийм хүмүүс өнөөдөр Монгол даяар олдохгүй байгаа юм уу? Үнэнийг хэлэхэд жишээлбэл манай зарим яамнууд бол яадаг вэ гэхээр тийм төслийн багаа байгуулахын тулд өмнө нь Азийн хөгжлийн банкны байдаг юм уу, төсөл дуусах гэж байгаа, тэрэн дээр ажиллаж байгаа туршлагатай хүмүүс өөр салбарын яамны ажилтны төслийн багт хамаагүй хандаад чиний энэ төсөл дуусангуут манайх төсөлдөө авъя гээд ингээд үргэлжлүүлээд авч байсан. Тэгээд ингэж өнөөдөр явахгүй болохоор одоо өнөөдрийг болтол санхүүжилтээ нэг ганц хоёр удаа Жавхлан сайд маань бичиг явуулж байгаад гаргуулсан юм шиг байгаа юм. Тэгэхдээ уг нь бол ингэж одоо олон улсын байгууллагыг нэг сайд нь гуйж түүж байж санхүүжилтийг нь гаргах биш яг ном журмын дагуу, ном журмын дагуу багийг нь байгуулаад, гүйцэтгэлээ хүргүүлээд тайлангаа юу санхүүжилтийг нь гаргуулаад ингээд явж болдоггүй юм уу? Гүйцэтгэгч компаниуд нь дунд нь хохироод байгаа юм шиг байгаа юм нэгдүгээрт. 
Хоёрдугаарт олон улсын байгууллагууд нь бас аягүй гомдолтой байх шиг байгаа юм. Бид нар ч гэсэн дээ одоо байгаль орчны тэр ялангуяа ажилтан гэдэг хүн бол аягүй чухал байдаг. Зөвлөх гэдэг хүн. Тэрийг нь авахгүй юм. Бид нар энэ санхүүжилтийг босгохын тулд байгаль орчны үнэлгээ хийдэг, байгаль орчны нарийн мэргэжлийн хүн байх гэдэг бол бидний хувьд нэн чухал шаардлага байдаг юм. Гэтэл энэ нь энүүнийхээ дагуу явахгүй байна. Танай төрийн байгууллага чинь. Ингэхээр үнэнийг хэлэхэд дараа дараагийн төслийн санхүүжилтүүд дээр ч гэсэн ерөнхийдөө бол гацсаар байна. Тэгэхэд энэ талаар мэдээлэл өгөөч.
Ж.Ганбаатар: Хоёр номер асахгүй, нэгээ татъя. Нэг номер өгье. Өөрийгөө танилцуулаад асуултад хариулаарай.
С.Очирбат: Би Очирбат энэ төслийн зөвлөх байна. Гишүүний асуултад хариулъя санхүүжилттэй холбоотой асуудал. Тэгэхээр яг өнөөдрийн байдлаар хорин дөрвөн сая долларын санхүүжилт батлагдчихсан байж байгаа. Үүнээс арван нэг аравны долоон сая төгрөгийн, америк долларын урьдчилгаа бүх гүйцэтгэгчид очсон байна. Долоо аравны есөн сая долларын санхүүжилт оччихсон байна. Дөрөв аравны таван сая доллар нь одоо төлөгдөөгүй Сангийн яам байна уу, энэ банкны хооронд явж байх шиг байна. Тэгэхээр энэ долоон сард нэг жаахан санхүүжилтийн гацаа гарсан. Гэрээ өнгөрсөн онд зурагдсанаас хойш урьдчилгаа төлбөр бол хугацаандаа төлөгдсөн. 
Эхний гүйцэтгэлүүд долоон сард саатсан, тэр нь болохоор түрүүчийн нөгөө сайдын яриад байгаа тэр төсөлд туслах нэгж байгуулагдаагүй байсантай холбоотой. Банк нь энийг байгуулсны дараа санхүүжилт хийнэ гээд нэлээн байлгаж байгаад сүүлд нь Сангийн сайдын гарын үсэгтэй бичиг явсан байгаа. Энийг бид нар нэг удаагийн бөөн санхүүжилт хийж өгөөч гээд. Тэгээд тэр нь одоо найман сард санхүүжсэн ийм байдалтай байж байгаа. Амьдрал дээр бодит байдал дээр бас нэг асуудал гараад байгаа нь тэр энэ бол энэ ерөнхий гүйцэтгэгч нар бол дотроо туслан гүйцэтгэхтэй байгаа. Тэгээд мөнгөө өөрсдөө Хятадууд нь авчхаад, туслан гүйцэтгэгчдээ бас санхүүжилт өгөхгүй саатуулдаг ийм юмнууд гараад байгаа. Энийг захиалагч бас зохицуулах гээд, бид нар зохицуулах гээд л ингээд л оронд нь ярьж л байна. Гэхдээ энэ бол нөгөө Хятадууд чинь одоо яадаг юм, банкны баталгаа гаргаад ир, тэгэхгүй бол одоо урьдчилгаа төлбөрийг нь өгөхгүй гэх мэтчилэн одоо саатуулаад байдаг ийм юмнууд бас амьдрал дээр гарсан. Гэхдээ яг өнөөдөр бол санхүүжилтээр саачихсан юм бол гайгүй байгаа. Түрүүн сайд хэллээ. Ажлын гүйцэтгэлээ одоо бичиж чадахгүй. Ийм юмнууд их гарсан. Энэ дээр бол одоо нэг юм жигдрээд  ажлын гүйцэтгэлээ бичээд явж байна. 
Хоёр дахь асуудал. Түрүүн гишүүн Дамдинням гишүүн асуусан. Энэ жилийн явцыг асуусан байгаа. Тэгэхлээр Европын сэргээн босголтын банкны төслийн гэрээг бол өнгөрсөн оны арван нэгэн сард хийсэн. Энэ оны нэг сар гурван сарын хориноос нийт багцууд үндсэндээ талбайдаа гарсан байгаа юм. Ингээд үндсэндээ арван сар, арван нэгэн сар гаруй хугацаанд ингээд ажиллаад байж байна. Түрүүн сайд хэлсэн нийт төслийн ажлын бодит гүйцэтгэлийн хувь нь дөчин нэг зууны гучин нэгэн хувь байна гэж. Энэ ойрын хэд хоногт энэ бол нэг тавь орчим хувьд очих байх. Ажлын бодит гүйцэтгэлээр. Тэгэхлээр энэ жилийн гол зорилт бол замын хиймэл байгууламжуудын наян хувийг далангийн наян хувийг хийе л гэсэн ийм зорилттой байгаа юм. Энийг л хийчих юм бол ирэх жил дандаа хучилтын ажлууд явагдана. Нэгдүгээрт өртөг нь өндөртэй, хоёрдугаарт дандаа шугамын байгууламж. 
Нэг километр асфальт хучилтыг нэг өдөрт хийчихдэг. Нэг километр замын даланг бол өндөр далантай газар бол сар хийдэг нэг бригад. Тэгэхээр хамгийн бэрхшээлтэй ажлууд нь бол энэ жил хийгдээд ингээд үндсэндээ цаашаа харж байгаа. Хоцрогдолтой байна гээд ийм одоо мэдээ байнга гарч байгаа. Тэр нь болохлоор энэ оны нэг сард хорин нэгэн оны төлөвлөгөө хийхдээ нэлээн шахуу хийгдчихсэн. Жишээлбэл одоо нэгдүгээр багц гэхэд л Арж капитал гэхэд л бараг хучилтаа дуусгана гээд ингээд төлөвлөчихсөн. Гэхдээ эднийх бол далангаа дуусгасан, хиймэл байгууламжаа дуусгачихсан, дэд сууриа дуусгасан. Асфальтаа арай талд нь орчихсон. Энэнээсээ болоод яг нөгөө төлөвлөгөөтэй харьцуулахаар хоцрогдолтой гараад байгаа юм. Бусад компаниуд ийм яасан. Гэхдээ бидний тавьсан гол зорилтыг би түрүүнд хэлсэн. Тэр далан хиймэл дагуул нь эд нарыг одоо үндсэндээ хийчихвэл хийчхэж байгаа.
Ж.Ганбаатар: Ер нь ингээд яамнуудыг харж байхад ингээд тайлбар өгөхдөө ингээд өөрсдийгөө зөвтгөх юм уу, хийж байгаа ажлаа тайлбарлаад л ингээд л байдаг. Буруутай юман дээр бол одоо үнэхээр буруутай байна бид ингээд алдаа гаргаж байна. Одоо бид нар тэгээд энийгээ ингээд цааш нь засаж залруулж явна гээд л зоригтой хэлчихдэг байвал зүгээр шүү дээ. Бусад улсуудын төрийн байгууллагуудаас үлгэр жишээ авч байх хэрэгтэй шүү дээ. Тэгээд л ингээд л мянган тайлбар яриад ингээд л тэрнээс болсон, энэнээс болсон, надаас болоогүй гээд л. Тэгээд ингээд харилцан ойлголтуудын асуудлууд үүсгээд. Цогтгэрэл гишүүн асуултаа асууя.
О.Цогтгэрэл: Алдарт Дарханы замын тухай яригдаж байна л даа. Монгол Улсын төр ажлыг хэрхэн яаж төлөвлөж, хэрхэн яаж гүйцэтгэдгийн нь жишээ л одоо яг энд харагдаж байна. Үндсэндээ навч модноосоо хол унадаг уу гэдэг шиг ер нь энэ өнөөгийн байгаа төр засгийн яамнуудын байгаа байдал, нүүр царай л гэж дүгнэж болохоор л харагдаж байгаа. Ард иргэд ч тэгж бас дүгнэж байгаа байх. Ер нь хэрхэн яаж дампуу төлөвлөж болдог юм. Энэ дампуу төлөвлөлтөөс нь болоод, энэ дампуу гүйцэтгэлээс нь болоод иргэд хэрхэн яаж хохирдгийг, бизнесүүдэд ямар саатал бэрхшээл гардгийг л харуулсан нэг ийм том бодит жишээ л болж байна л даа. Яг энэ Дарханы зам, Дарханы замын хоёр зуун километр зам чинь өөрөө тийм өндөр зэрэглэлийн хурдны зам биш. Монголчууд бас тодорхой хэмжээнд зам тавьж, хянаж зураг төсөл олон зүйл дээр нь бас ажиллаж сурчихсан ч байх. Зарим дөрвөн жилд гурван мянган километр зам тавьж байсан бэлээхэн жишээнүүд ч бас байдаг. 
Тэгэхээр яг Зам, тээврийн яам болоод энд мэдээж олон нарийн, нарийн шалтгаан хэлж байна л даа. Жишээ нь одоо салбар мэдэхгүй хүний хувьд ч гэсэн энгийн ганц хоёрхон ингээд ийм гайхширал их байгаа. Замаа эхлээгүй, аль ч ажлаа эхлээгүй бараг төлөвлөгөөгөө гаргаагүй шахуу байж замаа хуулаад хаячихдаг. Нөгөө талд нь энэ одоо энэ нэг хорин хоёрын зам салдгаас эхлээд цаашаагаа жаран нэгийн гарам хүртэл бараг тавхан километр замыг гурван жил тавихгүй. Энэнээс нь болоод бараг хорин километр Хүй долоон худгаар тойрдог. Энэ чинь энэний цаана зүгээр энгийн одоо энэ иргэдийн хүндрэл гэдэг зүйл чинь зүгээр энгийн нүдээр, бүр хүмүүсийн гайхширал бараад байна л даа энэ дээр. Тэгэхээр эндээс ганц, хоёр асуулт байгаа. 
Ер нь энэ Дарханы энэ алдарт замын дампуу төслийг нь энэ алдаа яг юундаа байна, төлөвлөлтдөө байгаа юм уу, гүйцэтгэлдээ байгаа юм уу? Төлөвлөлт асуудалтай байсан юм уу, аль эсвэл сайн сайхан байсан зүйл гүйцэтгэл дээрээ ийм болчхоод байна уу? Хоёрдугаарт нь ер нь энэ шууд болоод шууд бус хохирол гэдэг зүйлийг тооцож үзсэн зүйл байна уу? Энэ чинь одоо бүр амь насны хохирлоос эхлээд маш их зүйл байх шиг байгаа юм. Дарханы зам ашиглалтад ороогүйн шууд болоод шууд бус хохирлын талаар бас нэг тоо баримт хэлээч. Тэгээд энэ асуудал дээр одоо гуравдугаарт нь хэн нэгэн хүн хариуцлага хүлээх үү? Тэр төлөвлөлт, гүйцэтгэл, магадгүй энэ дотор албан тушаалтнуудын олон зүйл байж л таарах байх. Тэгээд эцэст нь одоо энэ төслөөс авч байгаа тийм сургамж юу байна вэ? Ямар сургамж бид нар авч байна вэ? Энэ бол одоо зүгээр л гайхширал төрүүлсэн л ийм л дампуу л зүйл болж л хувирлаа л даа. Одоо нэг сайлж муулах гэдэг ч өөрөө өнгөрлөө.
Ж.Ганбаатар: Гишүүн тодруулах уу, авах уу, дараа нь тодруулах уу? Тийм. Би хүлээгээд байна. Хэн хариулах вэ Цогтгэрэл гишүүний асуулт. Халтар сайд одоо Засгийн газрын хуралдаан дээр дуудаад байна гээд байх юм. Одоо төрийн эрх барих байгууллага Их Хурал, Байнгын хороо хуралдаад байх юм. Гишүүн эрх, үүргийнхээ хэмжээнд асуулт асуучихсан байх. Одоо тэгээд яах ёстой билээ? Би чөлөө өгөөд явуулчхаж болмооргүй байх юм. Та Засгийн газар руу тайлбар өөрөө хийх л хэрэгтэй байна даа. Хуралдаан болж байгааг ойлгож байна. Алив хэн хариулах вэ, гараа өргө дөө. Халтар сайд гурван номер.
Л.Халтар: Сургамж юу вэ гэж чухал асуулт. Ер нь бид нар цаашдаа ялангуяа авто замын салбарт үндэсний авто замын компаниудыг түлхүү дэмжих бодлого барих шаардлага байна гэж. Нэг үе Монголын компаниуд тендер авчхаад урд хөршийн компаниудаар хийлгэдэг байсан бол одоо урд хөршийнхөн, ялангуяа олон улсын тендер дээр шалгарч Монголчуудаар ажил хийлгэдэг ийм урвуу үзэгдэл гарчээ. Монголчууд яагаад орж чадахгүй байна гэдэг дээр бид нар үзсэн. Ялангуяа олон улсын тендер дээр Олон улсын банк санхүүгийн байгууллагаас тавьж байгаа шаардлагад, тэр дундаа санхүүгийн шаардлага дээр одоо нөгөө урьдчилгаа төлөх, барих, барьцааны мөнгө банканд байршуулах гээд энэ дээр манайхан гацдаг тохиолдлууд цөөнгүй байжээ. 
Харин энэ Европын сэргээн босголтын банкин дээр нэгдүгээр багц дээр бол М ойл, Арж капитал гэдэг хоёр компанийн түншлэл шалгарсан. Бид нар энэ дээр баяртай байгаа. Яагаад гэхээр Монголчууд олон улсын тендер, тэр дундаа Европын банкных дээр шалгарч байгаад бас овоо доо гэж. Тэгээд тэр компани маань Азийн хөгжлийн банкны хоёрдугаар багц дээр дахиад шалгарсан. Бид нар авто замын компаниудад ямар хүсэлт тавьж байна гэхээр та нар минь нэг нэгээрээ биш, гурав, дөрөв, таваараа нийлээд консорциум болоод олон улсын энэ тендерт оролцож өгөөч гэдэг чиглэлийг л хүсэлтийг л тавиад байгаа болохоос бид нар шууд тушаал гаргаад гэдэг юм уу ингээд зохицуулаад явчих тийм эрх зүй нь байхгүй юм даа. Энийг зүгээр Авто замчдын холбоотойгоо ярьж цаашдаа аль болохоор Монгол компаниуд орох шаардлага байна гэж байгаа. Тийм.

Хэн нэгэн хариуцлага хүлээх үү гэж. Тэгээд өнөөдөр бид нарыг харлуулж байгаа юм ерөөсөө хоёр, дөрөвдүгээр багтсан юм байгаа юм шүү дээ. Тэр компанийн нөгөө чадамж жоохон тиймэрхүү. Тэгээд энд ирээд өөрсдийнхөө одоо тооцооллын алдаанаас болоод бага үнэ өгөөд ажлаа авчхаад сүүлдээ хойшоо ухарсан. Тэгээд одоо баахан улсууд нь Шинжанд ковидоос болоод ирж чадахгүй суусан. Энэнээс болж л хоёр, дөрөвдүгээр багц дээр асуудал одоо жоохон хүндрээд байгаа болохоос биш нэг, гурав, тав бол ингээд хучигдсан тухай бид нар түрүүн хэлчихсэн. Энэ дээр одоо хариуцлага гээд ингэхээр тухайн үеийн тендерийг шалгаруулсан улсуудыг буруутгахад бас хэцүү л байх юм. Тэгээд түрүүн Тендерийн хуультай холбоотой асуудал гарлаа. Бид нар Азийн хөгжлийн банкны дотоодод мөрдөгддөг, тэр журмын дагуу бас энэ тендерийн тодорхой юм явагддаг гэдгийг та бүхэн минь ойлгоорой гэж ингэж хүсье. 
Шууд ба шууд бус хохирлын хувьд уул нь өнөөдөр бид нар энд Тээврийн цагдаагийн албаны холбогдох улсуудыг урьсан юм. Бас оролцооч. Энэ дээр гарсан хохирол, хөдөлгөөний аюулгүй байдлын осол зөрчил, хүн амь хүний одоо амь нас хохирсон, эрүүл мэндээрээ хохирсон энэ мэдээллийг хийгээд өгөөч гэсэн. Тэгээд тэд нар маань бас ажилтай хөдөө яваад ирж чадаагүй байна. Энэ тийм мэдээллийн яаман дээр ирсэн. Энийг би одоо бас Байнгын хорооны дарга, Байнгын хорооны гишүүдэд болон асуулт тавьсан Цогтгэрэл гишүүн энэ тэрд бичгээр энэ долоо хоногт багтаагаад явуулчихъя. Тийм баярлалаа.
Ж.Ганбаатар: Тэр Тендерийн хууль арван есөн онд өөрчлөгдсөн шүү. Тэр хорин долоодугаар зөвлөлийн шаардлагуудыг хангаж байвал хамгийн бага үнэ барина гэдэг чинь юу хэлж байгаа вэ гэхээр та бүхэн ер нь уншаарай. Энэ яамныхан сайн ойлгоорой. Ер нь бага үнэ гэдэг бол шууд бага үнэтэйг нь сонгоно гэсэн үг биш шүү тэр хуулийн дагуу. Зөвхөн үзүүлэлт болж орсон байгаа шүү. Тэгэхдээ яах вэ энэ замын асуудал өмнө нь шийдэгдсэн байх л даа. Цогтгэрэл гишүүн үгүй байна. Ганхуяг гишүүн асуултаа асууя.
Х.Ганхуяг: Сайн байцгаана уу. Энэ асуудлаар бас нэлээдгүй уулзаж ярилцаж байсан. Тэгээд угаасаа асуудал өнөөдөр яг бид нарын эдийн засгийн хүндрэл, энэ өнөөдрийн байж байгаа байдал бол үндсэндээ л энэ зам, тээврийн одоо хямрал гэж ойлгох нь зөв л дөө. Энэ Дарханы зам ч гэлтгүй өнөөдрийн бид нарын байж байгаа байдал бол бид нар энэ экспортыг дэмжих энэ тээврийн ерөнхий стратеги гэж гаргаагүй. Одоо хүртэл нарийн цагариг, өргөн цагаригаа ч шийдэж чаддаггүй. Хэрхэн яаж экспортоо нэмэгдүүлэх тал дээр шийдэл байхгүй. Тэгээд л нэг өдөр шөнөгүй л нэг Дарханы замаа л ярьдаг юм. Дарханы замаа ч хийж чаддаггүй. Энэ чинь одоо хэд дэх жил боллоо. Хоёр зуухан километр шүү дээ. Гурван жил болж байгаа юм байна. Үндсэндээ бараг л уг нь бол одоо нэг л компанийн нэг жил хийвэл хийчихээр л ажил байхгүй юу. Өнөөдөр бол манай Монгол Улсад байж байгаа замын компаниуд бол нэг дунджаар бол тавин километр хийх хүчин чадалтай байдаг. Жилд хийж чадах хүчин чадал. 
Тэгэхээр өнөөдөр ингээд байж байгаа байдал нь өөрөө эргээгээд энэ тендер шалгаруулалт, тендерийн журам гээд ерөөсөө л асуудлууд их байна л даа. Тэгээд төмөр замыг ярьдаг. Гашуунсухайтын төмөр зам дээр хүртэл энэ дээр бас нэлээдгүй асуултууд тавьж байсан. Тэгээд ялгаа байхгүй одоо хүртэл холболтын цэгээ ч тохирч чаддаггүй. Тэгээд баахан мөнгө үрчихсэн. Тэгээд Зүүн баян руу төмөр зам татсан, тэгээд одоо экспорт ч байхгүй. Та нар Зүүн баянгийн төмөр замаар нүүрс гаргана л гээд байсан. Одоо хаана байгаа юм бол? Яг ямар компани яаж тийшээ нүүрс гаргах юм. Тэрийг та надад нэг тодорхой хэлээд өгмөөр байна. Тэр Зүүн баян руу яах гэж ер нь төмөр зам татсан юм бэ? Одоо хүртэл холболтоо хийж чадаагүй. Нэг ч тонн ачаа зөөдөггүй. Хоёр, гурван их наяд төгрөг орчихсон. Тэгээд одоо яг юунд ашиглаж байгаа юм бэ тэр төмөр замыг? Тэр замд нь хорь, гучин орд байдаг гэсэн. Та тэгээд тэрүүгээр л одоо тэд нарын бараа бүтээгдэхүүн зөөнө л гэсэн. Одоо тэгээд тэр замаар чинь урагшаагаа гарч байгаа юм алга. Хойшоо гарч байгаа юм алга. 
Дарханы зам дээр өнөөдрийн байдлаар хэчнээн хүний амь үрэгдсэн бэ, хэдэн хүн өөрсдийнхөө хөрөнгөөр хохирсон бэ, цаашид ер нь яг хэдэн жилийн дотор энэ төсөл дуусах юм бэ? Яг асуудал нь одоо ингээд л за одоо ингээд л ухаад л яахаар энэ Европын хөгжлийн банк л гэх юм. Европын хөгжлийн банк ингээд тендер шалгаруулалтаа буруу хийсэн л гэх юм нэг. Ковидоос болоод хүн ирсэнгүй л юм. Та өөрөө яг энэ салбар хариуцаад явж байгаа шүү дээ. Тэгээд өнөөдрийн бид нарын хямралт байдал бол угаасаа л яг энэ тээврийн хямралт байдал руу л бид нар орчхоод байна. Агаарын тээвэр хэцүү байдалтай байна, экспортоо хийж чаддаггүй, импортоо хийж чаддаггүй. Тэгээд энэ асуудлыг ярих бол нэг болохоор Сангийн яам буруутай л гэнэ, нэг болохоор Гадаад хэргийн яам л буруутай гэнэ. Тэгээд ерөөсөө бид нар яг төлөвлөлт алга байна л даа. Тэгээд энэ төлөвлөлттэйгөө уялдуулъя, стратегиа гаргаад, төлөвлөлтөө гаргаад жил болгон тэрэн дээр…/минут дуусав/
Ж.Ганбаатар: Ганхуяг гишүүн санал хэлчихсэн үү ерөнхийд нь. Болорчулуун гишүүн асуултаа асууя. Ганхуяг гишүүний асуултад тэр хариулахдаа давхар хариулчхаарай.
Х.Болорчулуун: Дарханы зам одоо барьж эхлээд тендер нь шалгараад одоо гурав дахь жил рүүгээ орчихсон явж байна л даа. Хоёр жил гаран болчихлоо. Энэ хугацаанд хоёр зуун дөрвөн километр замаас зам барихаас дөнгөж тавин хувьтай гүйцэтгэлтэй явна гэдэг чинь үнэхээр чамлалттай л даа. Энэ бол манай төрийн чадамжгүй байдал, энэ Зам, тээврийн яамны энэ байдлыг харуулж байгаа юм. Энийг бүгдийг бол олон улсын тендер гээд гаднынхантай холбоо ч юм уу ингэж байж болохгүй. Юуны дунд бид нар чинь тусгаар улс билээ. Ийм зам, иймхэн километр замыг бариулахгүй, анх тендер зарлахаас нь авхуулаад гүйцэтгэлээ хяналт тавих бүх юм бид нар тэр олон улсын, харин олон улсын жишгээр байх ёстой гэж бодож байна. 
Магадгүй би нэг Энх-Амгалан сайдад хэлж байсан. Энэ Хятадууд би нэг очсон чинь сайд ирж байна гэж тоохгүй. Одоо Энх-Амгалан сайд энд сууж байна, хөзөр тоглоод л сууж байна гэж. Ийм байдалд хүртэл одоо яам, Монголын төр доройтсон байна шүү дээ. Тэрнээс хөзөр болихгүй гээд. Тэгэхээр энэ тендер шалгаруулалттай бас нэг одоо анхаарах хэрэгтэй байна. Монголын төр тусгаар улс юм бол өөрсдөө мэдвэл мэдсэн шиг мэдэх ёстой, хяналтаа тавьдаг байх ёстой. Тэд нар бүгдийг мэдээд байгаа юм бас биш. Манай Зам, тээврийн яамныханд но байна. Энэ том замууд дээр дандаа авлига л явах явагддаг. Бүгд ярьж байна гадуур. Дорнодоос Улаанбаатар ирэх замд Түмэнцогтын тэнд тамын тавин километр гэж байгаа. Олон хүн тэнд амь насаа алдлаа. Тэр замыг барьсан компани Дарханы зам дээр шалгараад явж байна. Тэр чинь нэр нь юу билээ ч Чайна билүү Шинжан ч билүү нэг нэртэй байсан даа. Ямар нэртэй билээ дээ. Чайна жео гэж. Яагаад ийм компаниудыг дахин, дахин тэр анхны ажлаа хүлээлгэж өгөөгүй байхад нь шалгаруулж байгаа юм бэ? Энэ чинь танай яамны буруу биш үү? Энийг асууя.

Хоёрдугаарт бороо руу чихэж байна. Болохгүй ээ. Аль ч улсад одоо бол бороог бол п... дэвсээд замаа хамгаалаад цаашаа явчихдаг болсон. Тэрнээс хоёр сар гаруй бороо орсон гэж ийм шалтаглаж болохгүй. Энэ бас нэг юм хэлээд байгаа. Эцэст нь энэ Эдийн засгийн байнгын хорооноос бол чиглэл өгөх байх. Би тэр тендерийн багийг бол ийм зам дээр олон хүний амь нас эрсэдсэн ийм зам дээр бол тэр тендер багийн хүмүүсийг зам тээврийн хүмүүсийг хууль, хуулийн байгууллагад шалгуулах хэрэгтэй гэж бодож байна. Тийм чиглэл өгөх хэрэгтэй. Шалгуулах хэрэгтэй. Хоёрдугаарт энэ чинь нэг минут…/минут дуусав/

Ж.Ганбаатар: Болорчулуун гишүүнд нэг минут нэмж өгье.

Х.Болорчулуун: Хоёрдугаарт тэр энэ тендер дээр оролцсон албан тушаалтнуудыг яг тэр ажлын байрыг нь өөрчлөх хэрэгтэй. Хуулийн дагуу заримыг нь бол. Мэдээж юу гэж. Заримыг нь хуулийн байгууллагад өг, заримыг нь өөрчил. Энэ бол зүгээр Дарханы зам бол одоо ноцтой асуудал дагуулж байна шүү. Түүнээс гадна тэр Дорнодын тав аравны тавхан километр замыг барьсан Арц суварга гэж компани өнөөдөр хүлээлгэж өгөөгүй байж, өнгөрсөн жил өгөх ёстой байтал ажлаа өгөөгүй байж байна. Тэгэхээр одоо компаниуд чинь чадах чадахгүйгээр нь ус тос шиг ялгараад байна. Эд нарыгаа сайн шигш, чаддагийг нь л одоо цаашдаа тендерт харж үзэх хэрэгтэй байна. Шалгаруулах хэрэгтэй байна.
Ж.Ганбаатар: Хэн хариулах вэ? Таван номер гишүүний асуултад хариулъя.
С.Батболд: Болорчулуун гишүүний асуултад хариулъя. Дорнодын зам дээр ажил хийсэн Чайна жео гэдэг компани энд шалгарсан үнэн. Энэ дээр тухайн үед бид нар бас яг одоо энэ тавин километрийн ажил бол шүүх дээр явж байгаа, нэлээн хэдэн жил явж байгаа, арван гурван онд эхэлсэн ажил байлаа. Азийн хөгжлийн банкнаас энэ асуудлыг бид нар бас манайтай маргаантай шүүх дээр байгаа учраас оруулахгүй байя гэдэг саналыг тавьсан. Тэгээд энэ хуулийн байгууллагаар шийдэгдээгүй тохиолдолд та нар энийг оруулахгүй гэж хааж боох эрх байхгүй гэдэг учраас орсон. Тэгээд энэ банкны одоо тавьсан шалгуурыг хангасан учраас энэ компани бол энэ дээр орсон байгаа.
Ж.Ганбаатар: Та тодруулчихсан. Нэг минут тодруулъя Болорчулуун гишүүн.
Х.Болорчулуун: Манайхан тэр Дорнодын замыг барьсан компани Чайна жео компанийг бол оруулахгүй хассан байсан чинь энэ компанийг оруул гэж цаанаас нь одоо Хятадууд Хятадын тал одоо хэлсэн гэж энэ. Тэгээд ажлаа урдах ажлаа хүлээлгэж өгөөгүй, чанаргүй тавьчихсан, шүүх дээр явж байгаа хуулийн байгууллагад явж байгаа ийм компанийг оруулаад байх чинь л тэгээд яг энэ дараа дараачийн зам тавигдахгүй үндэслэл болж байгаа шүү дээ. Тэгэхээр энэ дээр цаашдаа бол хатуу анхаарч ажил гэдгийг хэлье. Хатуу анхаарч Халтар сайд аа.
Ж.Ганбаатар: Болорчулуун гишүүн. Гурван номер нэг минут тодруулъя.  Тодруулгад хариулъя.
Л.Халтар: Болорчулуун гишүүний ярьж байгаа зөв. Ер нь цаашдаа ийм юмнууд бид нар жоохон анхааръя. Энэ Арц суварга гээд аймгийн Дорнод аймгийн төв дээр зам барьж байгаа компанид би долоон сарын нэгэнд дуусга гэдэг энэ чиглэлийг нь өгсөн. Тэгээд сая энэ арван сарын эхээр нэг юм болсон гэж байгаа. Тэгэхдээ аймгийн комисстой бид нар сайн ярилцана. Ер нь ингэж одоо жоохон хулхиддаг ийм компаниудын хувьд бол бид нар оны төгсгөлд яамны хар жагсаалт гаргана гэж байгаа юм. Энэ жил бол би эднийхийг энэ чиглэл рүү нь явуулна. Дээрээс нь Дорнод аймгийн Дорнод, Хэнтий аймгийн чиглэл дээр бас Хансун зам гэж компани байгаа. Олдохоо байсан. Тийм учраас бас энийг би Дорнод аймгийн иргэдтэй одоо бас Болорчулуун гишүүн бид нар уулзаж байхад би хэлж байсан. Одоо шүүх дээр явж байна. Энэ компаниудын тусгай эрхийг цаашдаа цуцлаад явна. Энэнээс өөр арга алга. Тийм, ажил авчхаад хийдэггүй, нэг бол өртөг өндөр болчихсон мөнгө нэмж…/минут дуусав/

Ж.Ганбаатар: Чинзориг гишүүн асуулт асууя.
С.Чинзориг: Тэгэхээр энэ гишүүдийн яриад байгаатай би бол санал нэг байгаа юм Халтар сайдаа. Дарханы чиглэлийн зам одоо эхэлснээс хойш бол одоо үндсэндээ гурав дахь жилийнхээ нүүрийг үзэж байна л даа. Бас багагүй одоо хугацаа бас ажил нь явж байгаа, зуугаад километр нь бол үндсэндээ бэлэн болчихсон. Хөдөлгөөн нээж байгаа юм шиг байгаа юм. Энэ үлдсэнийг нь одоо бас богино хугацаанд яаравчлах ёстой гэдэгтэй санал бол нэг байна. Хоёр чиглэлийн асуулт бол байна. Нэг дэх асуудал нь Өвөрхангай, Баянхонгорын жаран километрийн зам засвар шинэчлэлийн ажил одоо хэдэн хувьтай явна вэ? Энэ жил нэг чадвал зүүн талаасаа гуч орчим километрийг нь ашиглалтад өгөөд урьдчилсан байдлаар ашиглалтад өгөөд хөдөлгөөн нээнэ гэж яриад байсан. Энэ ажил хэзээ эхлэх юм бэ? Хэдэн километрийг энэ жил хөдөлгөөн нээх гэж байгаа юм бэ? Төлөвлөж байгаа юм бэ, хугацаа нь одоо хэднээс вэ гэдэг нэг асуулт бол байна. 
Хоёр дахь асуудал нь сайд хариулах юм уу. Бараг л Байнгын хороон дарга ч хариулах юм уу. Бид ийм л байдалдаа хүрчихсэн юм байна лээ шүү дээ. Энэ замын ажлууд чинь дандаа Азийн хөгжлийн банкны зээлийн хөрөнгөөр хийгдэж байгаа ажил. Азийн хөгжлийн банкны зээлийн хөрөнгөөр хийгдэж байгаа ажил учраас бол энэ Засгийн газар эргээд төлөх ёстой. Хариуцлагаа Засгийн газар үүрэх ёстой. Гэтэл гүйцэтгэгч сонгон шалгаруулалт дээр Засгийн газар оролцоо байхгүй. Өөрсдийн одоо хүсэж байгаа чанартай богино хугацаанд барьчихна гэсэн компаниа сонгон шалгаруулах эрх нь энэ Засгийн газарт, яаманд байхгүй байна л гэж бий ойлгоод байгаа юм. Зээлийн хөрөнгө атлаа Азийн хөгжлийн банк энэ гүйцэтгэгчийг одоо сонгон шалгаруулах дээр маш оролцоотой оролцдог юм байна гэж л би итгэж, ойлгоод байгаа шүү дээ. Яамныхантай ярихлаар Азийн хөгжлийн банк бидний шалгаруулсан компанийг дэмжихгүй байна. Заавал Хятад компани шалгаруул гээд байна л гэсэн ийм л юм манай энэ яамныхан нь дээр дооргүй ярьдаг юм байна лээ шүү дээ. Энэ бол бодит үнэн шүү дээ. 
Тийм учраас бол энэ нэгэнт зээлийн хөрөнгө учраас энэ гүйцэтгэгчийг нь Засгийн газар өөрөө мэдээд сонгон шалгаруулдаг энэ боломжийг нь л одоо яаж одоо хангаж өгөх юм бэ гэдгийг л бид нэлээн яримаар байгаа юм. Энэ бол бас Эдийн засгийн байнгын хороо ч одоо бас анхаарлаа хандуулах ёстой асуудал. Зээлийн хөрөнгө эргээд Засгийн газар төлнө. Хариуцлагаа Засгийн газар үүрнэ. Тэгсэн атлаа гүйцэтгэгч компаниа сонгон шалгаруулах боломж нь Засгийн газарт яаманд байхгүй. Зээл олгож байгаа Азийн хөгжлийн банкандаа гол одоо бас тэр монопол эрх нь одоо байгаа юм байна гэж би бол хараад байгаа шүү дээ. Тийм учраас цаашдаа энэ зээлийн хөрөнгөөр зам засварын ажил хийхдээ гүйцэтгэгчийг нь Засгийн газар, яам нь одоо мэдээж сонгон шалгаруулдаг байх энэ нөхцөл боломжийг нь одоо яаж одоо нээх юм бэ? Азийн хөгжлийн банк зөвшөөрвөл нэг ийм гэрээ байгуулдаг. Зөвшөөрөхгүй бол хэчнээн ч удаа бичиг явуулаад зөвшөөрдөггүй. Ийм л байдалтай байгаа шүү дээ. 
Ер нь цаашдаа энэ зээлийн хөрөнгүүдэд, Засгийн газрын оролцоо, эрх үүргийг нь яаж одоо сайжруулах юм бэ? Зээлийн хөрөнгөөр зам засвар ярихаар заавал ажлын байрны төлбөрийг чөлөөлнө гэсэн үүрэг Засгийн газар хүлээдэг. Ажлын байрны төлбөр төлдөггүй…/минут дуусав/

Ж.Ганбаатар: Чинзориг гишүүн нэг минут нэмж өгье.

С.Чинзориг: Ийм л нэг байдалтай л бид яваад байгаа юм даа. Зээлийн хөрөнгө Засгийн газар эргэж төлнө. Тэгсэн атлаа гүйцэтгэгчээ сонгон шалгаруулах чадамж байдаггүй. Азийн хөгжлийн банкны амыг нь хардаг, хэчнээн удаа бичиг явуулаад шидээд байдаг, зөвшөөрдөггүй ийм л байдалтай байгаа юм. Дээр нь заавал одоо гаднаас ажиллах хүчийг нь авна, авахдаа ажлын байрны төлбөр төлөхгүйгээр ав энэ тэр гээд ийм л одоо гэрээ Засгийн газар байгуулчхаад байгаа шүү дээ. Энэ юмнууд дээрээ бид нар жоохон томоохон бодлогын өөрчлөлт хийхгүй бол энэ байдал засагдахгүй. Зээлийн хөрөнгөндөө Засгийн газар өөрөө одоо гүйцэтгэгчээ сонгон шалгаруулдаг, хяналттай байдаг, хүлээх эргээд төлөх хариуцлагаа хүлээж байгаа учраас Засгийн газрын оролцоог хангах тал дээр энэ бол банкийг буруутгах гээд байх юм уу. Эсвэл анхнаасаа зээлийн хэлэлцээр байгуулахдаа манайхан ийм хариуцлагагүй, өөрсдөө оролцоогүй байхаар ийм гэрээ байгуулчихдаг юм уу? Энэ асуудал дээр манай Байнгын хороо нэлээн анхаарал хандуулмаар байгаа юм.
Ж.Ганбаатар: Байнгын хороо анхаарал хандуулж ажиллая. Энэ хариулт өгнө, та ойлголоо би. Ер нь тэгэхдээ энэ урт, дунд хугацааны асуудлыг үнэхээр одоо Сангийн яам ч тэр, Засгийн газар ч тэр үнэхээр орхигдуулж байгаа юм. Сангийн яам бол одоо төсөв гээд өргөн барихаараа ирэх жилийнхээ төсвийг л өргөн барьдаг, нэг жилээр асуудалд ханддаг. Одоо урт хугацааны асуудлууд дээр үнэхээр одоо энэ хөгжлийн зээлийг, авч байгаа зээлийг үр дүнтэй зарцуулж байна уу, үгүй юу гэдэг дээр бол үнэхээр хариуцах байгууллага төрийг төлөвлөдөг газар энэ тэр бол үнэхээр дутагдалтай. Үндсэн хуульд энийг бид нар ярьсаар байгаад суулгаж өгсөн. Тэгээд энэ ажил хэрэг болохгүй байгаа. Тэгээд энийгээ байнга л дуугарч байгаа л даа. Тэгэхээр Эдийн засгийн байнгын хороо энэ Засгийн газрыг ийм бүтэцтэй болгох, төлөвлөдөг урт, дунд хугацаандаа ажлыг төлөвлөдөг болгох талаар хууль боловсруулаад өргөн баригдсан гишүүдийн хууль ч байна, Засгийн газрын өргөн барьсан хууль ч байгаа. Ажлын хэсгийг Чинзориг гишүүн хариуцаж байгаа. Ажлын хэсгийн дарга сайн ажиллаарай гэж Байнгын хорооны зүгээс сануулж хэлье. Гурван номерын микрофон асуултад хариулъя.
Л.Халтар: Чинзориг гишүүний асуултад хариулъя. Өвөрхангайн чиглэлийн зам хорин нэгэн оны арван сарын арван есний байдлаар барилгын ажлын гүйцэтгэл хорин дөрөв зууны наян дөрвөн хувьтай. Энэ бол нөгөө өртгөөрөө гаргасан гүйцэтгэл. Ажлынхаа хэмжээгээр бол арай дээшээ болно. Одоогийн байдлаар хучилтын ажил арван дөрвөн зууны жаран зургаан километр дээр, харлуулсан буталсан чулуун суурь хорин нэг зууны наян дөрвөн километр дээр хийгдчихсэн явж байна. Арван сар дуусахад бид нар энэ арван дөрвөн зууны жаран зургааг харлуулсан буталсан чулуун суурь хорин нэг зууны наян дөрөв хийчихсэн хэсгийгээ бүгдийг нь хорин нэг зууны наян дөрвөн километр дээр л хучилт ирээд зогсоно доо. Тэгээд ирэх жил үргэлжлүүлээд хийгдэнэ, явц ийм байна гэж.
Ж.Ганбаатар: Энх-Амгалан гишүүн асуулт асууя.

Б.Энх-Амгалан: Нэг зүйлийг хэлчихье. Манайхан та нар бас юмаа энэ зөв тайлбарлаач. Энэ Азийн хөгжлийн банкны шалгаруулалтыг та нар хийж чадаагүй шүү дээ. Хоёр мянга арван найман оны есөн сард Азийн хөгжлийн банк, Засгийн газартай гэрээ байгуулсан. Хоёр мянга арван есөн оны гурван сард Их Хурлаас соёрхон батлагдсан. Арван есөн оны долоон сард ажил нь эхэлсэн. Зургаан сарын сүүлээр шалгарсан. Шалгаруулахдаа хамгийн түрүүнд Азийн хөгжлийн банк, Азийн хөгжлийн банкны олон улсад хэрэгжүүлдэг төсөл хөтөлбөрийн журам энэ. Энэний дагуу шалгаруул гээд та нарт өгчихөө биз дээ. Яаман дээр чинь тэр Азийн хөгжлийн банкны шалгаруулалтыг хариуцсан нэг бүсгүй ирээд суучихаа биз дээ. Азийн хөгжлийн банкны чинь суурин төлөөлөгч нь та нарыг ингэж явуул гээд шахаа биз дээ. Ийм учраас Монголчууд орж чадаагүй шүү дээ. Наадах чинь босго нь өндөр болоод. Энийгээ та нар хэлж байх хэрэгтэй шүү дээ. Бид нар шалгуулж чадахгүй байгаа юм гэж. 
Өвөрхангайн зам дээр тэгсэн биз дээ. Та нар мэдэж байгаа шүү дээ. Цаад талд нь ганцхан жилийн дотор зуун хорин зургаан километр зам тавьчихсан, найман зуун ажилтантай, гучин хоёр үйлдвэртэй Макс рөүд компани хамгийн боломжтой байна, нүүдэл хийх боломжгүй шууд ирээд хийчихье гэхэд хяхсаар байгаад л тэр Баян-Өлгийд байж байгаа Хятад компанийг оруулсан биз дээ. Ийм нөхцөл байдлуудаа та нар хэл л дээ. Тэгэхгүй бол энэ Зам, тээврийн яамныхан гэж нэг хэдэн авлигачид, олон улсын төсөл хөтөлбөр иддэг хүмүүс гээд ойлгочхоод байна энэ нийгэмд чинь өөр ойлголт яваад байна шүү дээ. Яагаад энэ зам явахгүй байгааг та нар бас хэлэх хэрэгтэй. Наад Хятадууд чинь ажлаа хийгээгүй. Энэ ажлыг нь Монголчууд хийсэн юм. Ажлаа хийхгүй болохоор нь очоод загнаж ярихаар зэрэг тэгвэл наад төслийг чинь тэр чигт нь цуцална гэсэн. Тэр протоколуудаа гаргаж ирээд тавиач дээ. 
Азийн хөгжлийн банктай би таван удаа уулзсан. Сангийн яамтай, Азийн хөгжлийн банктай нийлээд уулзсан уулзалтууд байгаа. Ингэсэн юм эд нар ингэсэн учраас чадаагүй юм. Хятадын талтай ингэж, ингэж уулзаад болоогүй юм. Энэ нөхдүүд ажлаа хийгээгүй юм. Тэр Зүүн хараагийн буудал дотор тоглоом тоглоод сууж байсан юм. Үнийг нь хэл л дээ та нар. Ингэж явна, тэгж явна гээд нэг тайлбар тавиад суугаад байх юм. Би хэдхэн асуулт асууя. Нэгдүгээрт Азийн хөгжлийн банк, Европын сэргээн босголт банк хоёрын хооронд ажлын явц яг ямар байна. Энийг Очирбат гуай надад нэг хэлээд өгөөч. Хучилтын зузаан ялгаатай байгаа гэж байна. Энийг хэрхэн шийдэх гэж байгаа юм бэ? Энийг надад нэг хэлээд өгөөч. Энэ зөвлөх компани юу хийгээд байна вэ?  Энэ зөвлөх компанийн чинь талаар мэдээлэл ирээд байх юм. Энэ зөвлөх компаниуд зөвлөдөг биш цэглэдэг, хяхдаг, хавчдаг ийм компани болчхоод байна гээд байдаг. Энэ яам зөвлөх компани хоёрын хоорондын харилцаа ямар байна вэ? Энийг нэг тодруулмаар байна. Ний нуугүй хэлэхэд бол Монгол замчид зам барьж байгаа. Хятадууд бол ажиллахгүй байгаа шүү. 
Дараагийнх нь асуулт, энэ хийсэн ажлын мөнгийг нь өгөхгүй байна гээд байх юм. Энэ үнэн юм уу? Монгол компаниудын шалтгаан нь юу байгаа юм бэ? Энийг нэг хэлээд өгөөч. Энэ нэг, гурав, тавын ажил дуусаж байна гэж байна. Энэ хоёр, дөрөв дээр дахиад энэ Чайна жео орох гэж байна гэж яваад байх юм. Энэ үнэн юм уу? Тавдугаар хэсгийн ажлын энэ нөхөр хийгээгүй шүү дээ бас. Дарханы замыг хуулж хаячхаад суучихсан. Бид нар барьцалдаж авах нь дөхөө биз дээ. Би нэг минут…/минут дуусав/

Ж.Ганбаатар: Энх-Амгалан гишүүн нэг минут нэмж авах уу, дараа нь авах уу? Нэг минут нэмж өгье.
Б.Энх-Амгалан: Тийм учраас энэ нөхдүүдийг ингээд тэр рүү оруулах гээд байна, туслаад байна, ингээд байна гэдэг мэдээлэл ирэх юм. Энэ Азийн хөгжлийн банк чинь ингээд байгаа юм уу, зөвлөх чинь ингээд байгаа юм уу. Сүүлд нь энэ ажлыг эрчимжүүлэхийн төлөө энэ Авто замын бодлогын хэрэгжүүлэх, зохицуулах манай газар яг юу хийж байна вэ? Бодлогын хувьд яг юу хийж байна вэ? Энэ талаар ийм хэдэн асуултад надад нэг тодорхой хариулаадхаач. Тэгээд та нар бол одоо энэ олон улсын төсөл хөтөлбөр дээр ажиллах арга ажиллагаагаа ер нь өөрчлөх нь дээр юм байна даа. Ер нь бол бид нар өөрсдийн юмнуудаа авахгүй бол энэ явахгүй юм байна. Түрүүн Халтар сайд хэллээ. Ний нуугүй хэлэхэд өмнө нь бол Монголчууд авчхаад Хятадаар хийлгэдэг байсан. Одоо Хятадууд авчхаад Монголчуудаар хийлгэдэг болдог үнэн шүү дээ. Яг тэгж байгаа юм. Тийм учраас энэ олон улсын төсөл хөтөлбөрөө хэрэгжүүлэхдээ бол жоохон гэрээ дүрэм дээрээ анхаарахгүй бол гэрээ чинь ингээд бүгдийг нь цуцалж хаячих гээд байгаа гэдгийг л та нар бол хэлэх хэрэгтэй.
Ж.Ганбаатар: Ажлын хэсэг байгуулна, гишүүд ажлын хэсэг байгуулна, санал хураана шүү. Байнгын хорооны гишүүд бас хуралдаа идэвхтэй оролцохыг урья. Хэн хариулах вэ? Нэг, дараа нь гурав, таван номер бэлдэж байгаарай.
С.Очирбат: Баярлалаа. Энх-Амгалан гишүүний асуултад хариулъя. Тэгэхээр энэ Азийн хөгжлийн банк, Европын сэргэн босголтын банкны ажлын хоорондын явцыг уг нь түрүүн хэлсэн юм. Тэгэхлээр Европын сэргээн босголтын банкны бодит ажил гүйцэтгэлээрээ дөчин нэг зууны гучин нэгэн хувьтай явж байгаа. Энэ оны гурван сарын хорьдоос ажил нь эхэлсэн. Энийг Азийн хөгжлийн банкны түрүүчийн жилүүдтэй харьцуулахад илүү овоо ахицтай явж байгаа. Хамгийн гол ажлууд замын хиймэл байгууламж, далангийн ажил ная далаас наян хувьтай ингээд явж байгаа юм. Энэ хоёр төсөл хоорондоо нягт уялдаатай. Далан километр хэсэгт нь бол Азийн хөгжлийн банкны замыг хоёр тийш нь өргөтгөнө, зуун гучид нь нэг талдаа өргөтгөлтэй. Ийм учраас эхлээд Азийн банкны замыг урд нь явуулаад ардаас нь Европын банкны төслийн ажлыг явуулах ийм одоо зайлшгүй технологийн шийдлүүд гарсан. Хучилтын зузааны асуудал байгаа. Энэ дээр техник технологийн шийдлүүдийг нь гаргаад захиалагчид өгсөн яам, Европын банк, Азийн банканд тавиад энэ асуудал нь одоогоор яг шийдэгдээгүй байгаа. Зүгээр миний ойлголтоор бол энэ ондоо багтаагаад шийдчихмээр юм шиг байгаа юм. Тэгээд энэ ондоо багтааж шийдэхгүй бол ирэх жилийн ажил бас бидэнд төлөвлөх, материал бэлдэх энэ дээр жаахан хүндрэл учирна. Тийм учраас энэ нэг захиалагч мэдэж байгаа, энийг одоо шийдчих байх гэж ингэж ойлгож байна. 
Зөвлөх бол зураг төсөл, техникийн шаардлагын дагуу энэ ажлыг явуулах ёстой. Энэ дээр одоо бас уян хатан хандахгүй бол бас яг одоо техникийн шаардлага бариад зогсчих юм бол өнөөдөр замын ажлыг бүрэн зогсоочих ийм эрсдэлтэй байгаа. Энэ дээр бол манай дотоодын гучин хоёр инженер, гадаадын зургаан инженер байнга талбай дээр зогсоод ажиллаж байна. Түрүүн одоо бас сайд хэлсэн. Зарим юмыг нь зааж зөвлөж өгөхгүй бол энэ талбай дээр ирсэн гүйцэтгэгчийн инженерүүд, залуу инженерүүд технологио мэдэхгүй, ажлын гүйцэтгэлээ бичиж чадахгүй ийм юмнууд их гарч байгаа. Зөвлөхөөс болж ажлыг нь саатуулсан, хохироосон ийм асуудал одоо гараагүй байна. Над дээр бол тийм юм гараагүй гэж энийг баталгаатай хэлэх байна. 
Бүх гүйцэтгэгч одоо лабораторитой байж байгаа. Материалын лаборатори, шорооны лаборатори, бетоны лаборатори гээд бүх лабораториуд нь яг одоо стандарт техник хангах шаардлагын дагуу материал болон ажлын чанар байдлыг ингээд шалгаад бичиг цаасаар баримтжуулаад ингээд явж байгаа. Гүйцэтгэлийг түрүүн хэлчихсэн дээ санхүүжилтийн. Дахиад энэ дээр хэлчихье. Би түрүүн бас хэлсэн. Энэ ерөнхий гүйцэтгэгч нар мөнгөө хангалттай авч байгаа. Харин туслан гүйцэтгэгчдээ саатуулж байгаа асуудал байгаа. Ялангуяа хоёр, гуравдугаар юун дээр бол. Өнөөдрийг хүртэл одоо дутуу мөнгө өгчихлөө гээд л над руу утасдаж байна. Одоо бид нар бол мөнгийг нь өгөөч л гэж шаардахаас биш, нэг утсаар хэлэхээс биш тэрийг нь шууд аваад өгчих ийм юу байхгүй юм. Яам ч гэсэн энэ дээр одоо шаардаж шахаж байгаа тийм юм байгаа. Тийм.
Ж.Ганбаатар: Гурван номер гүйцээж хариулъя сайд.
Л.Халтар: Энэ ерөнхий гүйцэтгэгч, туслан гүйцэтгэгч хоёрын гэрээнд яам ч бай, зөвлөх компани чинь оролцоод байх үндэслэл байхгүй болчхоод байгаа юм. Тэгэхдээ одоо юу гэж зүгээр хараад сууж байх вэ. Очих болгондоо хэлж байна, тодорхой чиглэл өгч байгаа. Энэ юмаа явуулахгүй бол ажил чинь хоцорлоо. Ард талд нь хариуцлагын асуудал байна гэдгийг хэлж байгаа. Толгой компаниуд руу нь одоо бас эндээс юугаар онлайн хурал хийгээд энд байгаа нөхцөл байдлыг нь сайн хэлж байна. Тэр хоёр, гуравдугаар багц дээр байж байгаа тусланд мөнгө өгөөгүй асуудал өнгөрсөн арван дөрвөн хоногийн өмнө намайг явахад яригдсан. Ингээд энэ арван дөрвөн хоногийн дотор шийднэ гэсэн. Энэ эрх хагас сайн өдөр би бас явна даа. Тэгээд л тэр үед одоо талбай дээр хэрүүл болдог юм, болдог юм. Тэгээд л туслан, ерөнхий гүйцэтгэгч хоёрын хоорондох асуудал дээр ороод байх нэг хэцүү, орохгүй байх бас хэцүү ийм зовлон байна. Тэгэхдээ одоо ороод явахаас өөр арга байхгүй байгаа. Энийг цаашдаа анхааръя.
Ж.Ганбаатар: Их Хурлын чуулганы дэгийн тухай хуулийн дагуу асуулт асуусан гишүүн Дамдинням гишүүн таван минутад багтааж үг хэлэх дэгтэй байгаа. Дамдинням гишүүн үг хэлье.
Г.Дамдинням: Эдийн засгийн байнгын хорооны дарга болон гишүүдэд бас их баярлалаа. Монголын бас төрийн хийж байгаа нэгэн томоохон бүтээн байгуулалтын ажил хэрхэн хүнд бүтэлгүй байдлаар туучин гурван жил явж байгааг Улсын Их Хурлын анхаарлын төвд оруулж ингэж авч хэлэлцэж байгаа өнөөдөр. Халтар сайдад бол би бас дахиад хэлчихье. Та бол бас ингээд юмнаас бултахдаа сайн л даа. Тэгээд би тэр үед дэд сайд байхдаа Налайхын замыг хариуцсан гэж. Монгол Улсын Зам, тээврийн хөгжлийн дэд сайд бол бүх яамны бодлогод оролцож явах ёстой болохоос ганц төсөл хариуцах ёстой биш байх гэж бодож байна. Тэгээд ирэх жилийн ажлууд дээр одоо бол нэг юм хэлмээр байгаа юм. Юу вэ гэхээр та нараас Зам, тээврийн яамны нөхдүүд ээ ковидын ч гэдэг юм уу, ийм ковид гэсэн ийм тайлбарыг бол та нараас сонсмооргүй байна. Ковидын нөхцөл байдалд бид нар хоёр жил ажиллаж байна. Энэ эрсдэлийг тооцоолж удирдаж чадна гэж Халтар сайд таныг сайдаар томилсон. Мөн бас та өөрийнхөө багийг бүрдүүлж энэ газрын дарга, зөвлөх компаниудаа ажиллуулж байгаа байх. Тэгэхээр энэ ковидын эрсдэлийг тооцсон төлөвлөлтийг хий ирэх жил. Тийм хүсэлт байна. 
Дараачийн асуудал бол энэ Монголын ард түмний нэрээр Европын сэргээн босголтын банк, Азийн хөгжлийн банкнаас авч байгаа энэ зээлийн хугацаа ингээд сунах тусам бид нар хүү, алданги, төлбөр тооцоо хийгдээд явж байгаа. Энийг яагаад хэлж байгаа вэ гэхээр хоёр Азийн хөгжлийн банкны хоёр, дөрөвдүгээр багц дээр хохиролтой хүн байхгүй учраас одоо хууль хяналтын байгууллагаар шалгуулах учраа олохгүй байна гэж Зам, тээврийн сайдын хэлж байгаа тайлбарт бол тун сэтгэл дундуур байна. Шалгуул. Яагаад шалгаруулчихсан юм, тэгээд тэр гарсан хохирлыг хэн төлөх юм. Энэ урт болон дунд хугацааны хохирол эндээс одоо хоёр жил ингээд саатахад хэн ийм хохирлыг хүлээж байгаа юм. Мөнгөн болон шууд болон шууд бус энэ хохирлыг. Энийг бас гаргаж тооцдог байх хэрэгтэй байна. 
Дараачийн асуудал бол энэ замын баталгааны асуудал дээр анхаармаар байна та нар. Замын баталгааны асуудал дээр анхаармаар байна. Одоо ингээд Халтар сайд ингээд гараад явчихдаг юм. Одоо ингээд бүр би үргэлж бичгээр харьцдаг. Утасдаж дуудаад ирдэггүй. Бичиг явуулаад асуулт асуухаар тэс өөр зөрсөн хариу өгдөг. Улсын Их Хуралд нэг ийм хүндэтгэлгүй л хандаад байгаа юм даа энэ хүн. Хариуцлагын асуудал ярих болчихсон санагдаад байгаа юм даа, тийм. Тэгэхээр ийм хүндэтгэлгүй байдалтайгаар Их Хурал, Засгийн газар, Засгийн газрын сайдууд, Байнгын хороо, Их Хурлын гишүүдэд бол хандаж болохгүй. Ийм маягаар бид нар ажил цаашаа явуулахгүй шүү. Замын баталгааны асуудал байгаа. Замын баталгааны асуудал дээр та нар энэ бас анхааралтай хандахгүй бол наад гүйцэтгэгч компаниуд чинь юм яриад эхэлж байна лээ шүү. 
Дараачийн асуудал энэ Хонгороос Баруун хараа орох, Баянчандманиас Урьхан орох энэ нэг хоёр хэсэг газар. Энэ бол үхлийн зам шүү. Та нар тавин км цагаас удаан явахад зүгээр гэж яриад байгаа. Түрүүн хэлж байсан танк явсан ч ер нь тэгж явахааргүй зам болсон доо. Маш хүнд. Ер нь амьд гарвал их юм. Өглөө л надад энэ иргэдээс гомдол орж ирдэг юм. Үхчилгүй ирлээ шүү, гишүүнээ та наадхаа нэг хэлж өгөөч гээд. Энэ туслах болон түр замын ажлыг та нар нэг цэгцлээд өгөөч. Ирэх жил одоо та нар энэ Баянчандманиас Урьхан хүртэлх замаар тэр одоо түр замыг хаагуур тавих гээд байгаа юм. Одоо бол транс нь тодорхой бус байгаа шүү дээ. Энийгээ тодорхой болгоорой. Хонгор Баруунхараагийн хооронд байгаа бас энэ хоёр, дөрөвдүгээр багцыг дагасан энэ түр замын асуудал бол үнэхээр хүнд байгаа шүү. Мөн ч их хэл ам, хараал иднэ дээ. Ирэх хавар, зун, намрын турш. Энэ түр замуудаа та нар энэ ерөнхий гүйцэтгэгч болон туслан гүйцэтгэгч компаниудтай нэг хатуу хариуцлагатай, санхүүтэй нь холбоод та нар нь хийж өгөөрэй. 
Дараачийн асуудал бол энэ хууль хяналтын байгууллагаар шалгуулах тухай асуудал байна. Тэгээд эцэст нь энэ ард иргэдээс ирдэг дараачийн нэг том гомдол бол юу вэ гэхээр энэ компаниуд чинь ажил хийхгүй байна. Цөөхөн техник байна. Та нарын цаасан дээр олон техник, олон машин бичигдээд байгаа боловч бодит байдал дээр эд нар чинь байхгүй байна гэж байгаа. Тэгэхээр ард иргэдийн хөндлөнгийн хяналтыг ирэх жилээс оруул. Өдөрт тэр машин тоног төхөөрөмжийг нь тоол, хүнийг нь тоол, хийж байгаа ажлыг нь тоол хэмж. Та нар арван дөрөв хоногт нэг удаа очиж загнахаас өөр ажил хийхгүй байгаа шүү дээ. Бодит байдалтайгаа нийж ажил. Гурван жил боллоо одоо болоо шүү дээ. Тэгээд Эдийн засгийн байнгын хорооноос надаар ахлуулсан энэ Дарханы замыг эрчимжүүлэх ажлын хэсэг байгуулж өгөхийг Эдийн засгийн байнгын хорооны даргад хүсэж байна. Тэгээд тогтоолоор энэ Дарханы зам явж байгаа аймгуудын төлөөллийн гишүүдийг оролцуулсан ийм ажлын хэсэг гаргаж эрчимжүүлэх чиглэлд бид нар бас ажиллах хэрэгтэй байна. Баярлалаа.
Ж.Ганбаатар: Дарханы замын асуудлаар Дамдинням гишүүний гаргасан асуудлаар Байнгын хороо хэлэлцэж дууслаа. Гишүүд үг хэлж, асуулт асууж дууслаа. Энэ асуудлаар ажлын хэсэг гаргаж, асуудлыг ажлын хэсгийн түвшинд ярих нь зүйтэй гэж Байнгын хорооны зүгээс үзэж байна. 
Өнөөдрийн хуралдаан дууслаа. Баярлалаа. 

